
ᒫᑦᔨ 2017

ᐊᖑᒻᒪᑎᑎᑦᓯᒋᐊᕈᑎᖏᑦ
ᓄᓇᕕᒻᒥᐅᑦ ᐊᖑᒻᒪᑎᒍᓐᓇᖁᓪᓗᒋᑦ ᐱᓇᓱᐊᕐᑕᐅᓯᒪᓕᕐᑐᓂᒃ ᑲᑎᕕᒃ 
ᓄᓇᓕᓕᒫᑦ ᑲᕙᒪᒃᑯᖏᓐᓄᑦ

ᑲᑎᖕᖓᔫᒃ ᑲᑎᕕᒃ ᓄᓇᓕᓕᒫᑦ 
ᐊᖓᔪᕐᖄᖓᓪᓗ ᑯᐯᒃ ᑲᕙᒪᒃᑯᓗ 
ᐊᖓᔪᕐᖄᖓᑦ
ᕕᕗᐊᕆ 15, 2017-ᖑᑎᓪᓗᒍ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᖓᔪᕐᖄᖓ, 
ᔨᐊᓂᕙ ᒪᓂᖅ, ᑲᑎᖕᖓᓯᓚᐅᔪᕗᖅ ᑯᐯᒃ ᓯᑎᒥ ᑯᐯᒃ ᑲᕙᒪᒃᑯᑦ ᐊᖓᔪᕐᖄᒪᕆᖓᓂᒃ 
ᕕᓕᒃ ᑯᐃᔮᕐᒥᒃ, ᓯᕗᓪᓕᐹᒥ ᑕᑯᓐᓇᐅᑎᓪᓗᑐᕐᓱᑎᒃ ᑲᑎᒋᐅᓚᐅᔪᔫᒃ ᔨᐊᓂᕙ 
ᓂᕈᐊᕐᑕᐅᓕᒪᐅᔪᒻᒪᓂᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᐊᖓᔪᕐᖄᖑᓚᖓᓕᕐᓱᓂ 
ᓅᕕᒻᐱᕆ 2015-ᖑᑎᓪᓗᒍ.

ᑖᓐᓇ ᑲᑎᖕᖓᓂᖓᑦ ᐱᔭᖃᕐᕕᒋᓚᐅᔪᔭᖓᑦ ᐱᕕᑦᓴᓯᐊᒻᒪᕆᐊᓘᓚᐅᔪᑦᓱᓂᓗ 
ᐅᖄᒍᑎᖃᕆᐊᒥᒃ ᐊᒥᓱᑲᓪᓚᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕᓗ 
ᓄᓇᓕᓕᒫᓄᓕᖓᔪᓂᓪᓗ ᓯᕗᓪᓕᐅᔭᐅᔭᕆᐊᓕᓐᓂᒃ ᐱᔭᑦᓴᖁᑎᖏᓐᓂᒃ. ᑖᒃᑯᐊ 
ᒪᕐᕉᒃ ᓯᕗᓕᕐᑏᒃ ᓱᕐᖁᐃᓯᑎᑦᓯᖃᑎᒌᒍᑎᖃᓚᐅᔪᒻᒥᔫᒃ ᑲᔪᓯᑎᑦᓯᒍᑎᖃᕐᓂᐊᕆᐊᒥᒃ 
ᐱᓇᓱᖃᑎᒌᒍᑎᓂᒃ ᐱᓇᓱᑦᑕᐅᓱᑐᖃᐅᔪᓂᒃ ᐃᓅᖃᑎᒌᑦᓯᐊᓂᖃᓯᓚᐅᕐᓯᒪᒐᒥᓂᑦ 
ᐊᕐᕌᒍᐃᑦ ᐊᓂᒍᕐᐸᓕᐊᑎᓪᓗᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓪᓗ ᐊᒻᒪᓗ ᑯᐯᒃ 
ᑲᕙᒪᑕᕆᕙᑦᑕᖏᑦ ᑭᖑᓕᕇᑦᑐᑦ. ᐃᑉᐱᒋᔭᖃᑦᓯᐊᓂᖅ ᑕᕐᕋᐅᑉ ᐱᕙᓪᓕᐊᑎᑕᐅᓂᖓᓂᒃ 
ᓄᐃᑎᑕᐅᒋᐊᓪᓚᓚᐅᔪᒻᒥᔪᖅ ᑯᐯᒃ ᑲᕙᒪᖓᑕ ᐊᖓᔪᕐᖄᖓᓄᑦ ᑯᐃᔮᕐᒧᑦ. 

ᑲᑎᖕᖓᔫᓐᓄᑦ ᐃᓚᐅᓚᐅᔪᒻᒥᔪᑦ ᑐᕐᖃᑕᕐᕕᒃ ᐱᔭᑦᓴᖁᑎᓕᒃ ᓄᓇᓕᑐᙯᑦ 
ᐊᐅᓚᑕᐅᓂᖏᓐᓂᒃ ᔨᐊᕝᕆ ᑭᐊᓕ, ᐱᖁᔭᓕᐅᕐᕕᒥᓗ ᐅᖓᕙᒥᐅᑦ ᑭᒡᒐᑐᕐᑎᖓᑦ, 
ᔮᓐ ᐴᔅᓰ, ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᑦ ᐊᖓᔪᕐᖄᖓᑕ ᑐᖓᓕᖓ, ᓘᓯ 
ᖁᒫᓗᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᑦ ᑲᔪᓯᒃᑫᔨᖓᑦ, ᒣᑯᓪ ᑯᐊᑕ, ᐊᒻᒪᓗ 
ᓄᓇᕕᒻᒥᐅᑦ ᐃᓄᑐᙯᑦ ᑲᑎᖕᖓᔨᖏᑕ ᐊᖓᔪᕐᖄᖓᑦ, ᐹᐱ ᓯᓄᐹ. 

ᓴᐅᒥᐊᓄᑦ ᑕᓕᕐᐱᐊᓄᑦ: 
ᐹᐱ ᓯᓅᐹ, ᔨᐊᓂᕗ ᒪᓂᒃ, ᑯᐯᑉ ᐊᖓᔪᕐᖄᖓ ᕕᓕᑉ ᑯᐃᔮᑦ, ᓘᓯ ᖁᒫᓗᒃ, ᒣᑯ ᑯᐊᑕ



2

ᒫᑦᔨ 2017  ᐊᖑᒻᒪᑎᑎᑦᓯᒋᐊᕈᑎᖏᑦ

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᑐᕐᑎᖏᑦ ᑐᓴᕐᑕᐅᑎᑦᓯᒍᑎᖃᓚᐅᔪᕗᑦ ᐱᓪᓚᕆᐅᑦᓱᑎᒃ ᑐᓴᕐᑕᐅᔪᑦᓴᓂᒃ ᐃᓕᖓᑦᓱᑎᒃ 
ᐃᕐᖃᑐᐃᕕᓕᕆᓂᕐᓄᑦ, ᐳᓖᓯᖃᕐᓂᓄᑦ ᑲᕙᒪᒃᑯᓗ ᑭᖑᓂᐊᒍᑦ ᑐᓴᕐᑎᓯᒍᑎᒋᒋᐊᒃᑲᓂᕈᑎᒋᒋᐊᖃᓚᐅᔪᔭᖏᓐᓄᑦ 
ᐱᐅᓯᕐᓱᑎᐅᓱᑐᖃᐅᓇᑎᒃ ᑐᓴᕐᑎᑕᐅᒍᑎᓂᒃ ᐱᒧᓂᒃ ᑯᐯᒃᒥ ᐅᓐᓂᓗᒐᕐᕕᒧᑦ ᐱᑦᔪᑎᓕᓐᓄᑦ ᑎᒍᔭᐅᒪᕕᒻᒥ 
ᖃᓄᐃᑦᑐᒦᑎᑕᐅᓱᖑᓂᖏᓐᓂᒃ ᓄᓇᕕᒻᒥᐅᑦ, ᑖᒃᑯᐊ ᓄᐃᑕᐅᓂᖃᓚᐅᕐᓯᒪᔪᑦ ᐊᕐᕌᓂ. ᑕᕆᐅᓪᓗ ᐃᒪᐅᑉ ᐃᕐᖃᖓᒎᕐᑐᓂᒃ 
ᖃᕆᑕᐅᔭᒃᑯᑦ ᑕᑯᓇᓱᒍᑎᓅᓕᖓᔪᓂᒃ ᐱᑐᑦᑕᐅᑎᓕᐅᕐᓂᖅ ᑲᔪᓯᑦᓯᐊᓂᖃᕋᔭᕐᒪᖔᑕ ᖃᐅᔨᓴᕈᑎᕕᓂᕐᓂᒃ, ᐃᓚᖓᒍᑦ 
ᑮᓇᐅᔭᖃᕐᑎᑕᐅᒍᑎᖃᕐᓯᒪᔪᓂᒃ ᑯᐯᒃ ᑲᕙᒪᖓᓂᑦ ᐊᕐᖁᑎᒋᑦᓱᒋᑦ ᑕᕐᕋᒧᑦ ᐸᕐᓇᕈᑎᓂᒃ ᑯᐯᒃ ᑲᕙᒪᒃᑯᑦ, ᑖᒃᑯᐊ 
ᑲᒪᒋᔭᐅᒐᓛᐱᓚᐅᔪᒻᒥᔪᑦ ᑲᑎᖕᖓᓂᖃᕐᑎᓗᒋᑦ. ᐅᖄᒍᑎᖃᕐᓂᒥᓐᓂ ᖁᕝᕙᑎᕆᒍᑎᖃᕐᑐᓴᐅᓂᕐᒥᓂᒃ ᓄᓇᐅᑉ 
ᐊᕙᑎᖓᓂᒃ ᓱᒃᑯᑎᕆᓪᓗᐊᖏᓐᓂᓴᓂᒃ ᐆᒻᒪᖁᑎᑦᓴᓕᐊᖑᒍᓐᓇᑐᓂᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᓄᐃᑕᖃᓚᐅᔪᒋᕗᖅ 
ᐃᓱᒫᓗᒍᑎᐅᔪᓂᒃ ᐃᓕᖓᑦᓱᑎᒃ ᑯᐯᒃ ᑲᕙᒪᒃᑯᑦ ᐃᑯᒪᓕᕆᔨᖏᑕ ᐊᑭᓕᕐᑐᐃᑎᑦᓯᒍᑎᒥᓐᓂᒃ ᐋᕐᕿᓯᒪᑎᑦᓯᒍᑎᒋᓲᒥᓐᓂᒃ 
ᐊᓯᑦᔨᕆᐊᕆᓂᖓ, ᑕᒪᓐᓇ ᐱᐅᖕᖏᓂᕐᓴᒧᑦ ᓱᕐᕃᓯᒪᓂᖃᑐᐃᓐᓇᕆᐊᖃᕐᒪᑦ ᓄᓇᕕᒻᒥᒃ. ᑲᑎᖕᖓᓂᖅ ᐃᓱᓕᓂᖃᓚᐅᔪᔪᖅ 
ᑯᐯᒃ ᑲᕙᒪᒃᑯᑦ ᐊᖓᔪᕐᖄᖓᑦ ᐱᑎᑕᐅᑦᔪᑎᖃᕐᑎᓗᒍ ᙯᕐᖁᔭᐅᒍᑎᓂᒃ ᐃᓚᐅᔭᕐᑐᖁᔭᐅᑦᓱᓂ ᐅᒃᑯᐃᑕᐅᓂᖃᓕᕐᐸᑦ 
ᑲᓇᑕᓕᒫᒥ ᒥᕐᖑᐃᓯᕐᕖᑦ ᐃᓚᑖᕐᖃᒥᖓ ᑑᕐᓱᔫᒥ ᐅᒥᐅᔭᒦᑦᑐᒥ ᐅᒃᑯᐃᑕᐅᓂᑦᓴᖓ ᐅᓪᓗᑖᕐᑕᐅᒪᒻᒪᑦ ᐅᐱᕐᖔᖑᓚᖓᔪᒥ. 

ᑲᑎᖕᖓᓂᕐᒥ ᐃᓱᓕᒍᑎᒋᑦᓱᒋᑦ, ᓄᓇᕕᒻᒥᐅᑦ ᐃᓄᑐᙯᑦ ᑲᑎᖕᖓᔨᖏᑕ ᐊᖓᔪᕐᖄᖓ ᐹᐱ ᓯᓄᐹ 
ᐅᖃᐅᓯᖃᕆᐊᓪᓚᓚᐅᔪᒋᕗᖅ ᐃᒫᒃ ᓄᓇᓕᑐᖃᐅᔪᓪᓗ ᓄᓇᓕᑐᖃᐅᖕᖏᑐᓪᓗ ᐃᓅᖃᑎᒌᓐᓂᖃᑦᓯᐊᓗᑎᒃ ᓴᐳᒻᒥᐅᑎᓗᑎᓪᓗ 
ᓯᓚᕐᖃᑎᒌᓐᓂᖃᑦᓯᐊᖏᓐᓇᕆᐊᖃᕐᓂᖏᓐᓂᒃ.

ᖃᓄᐃᓕᒍᑕᐅᓯᒪᔪᑦ ᐊᑯᓃᓚᖓᔪᓂᒃ 
ᐋᕐᕿᓯᒪᑎᑕᐅᒍᓐᓇᓂᖏᓐᓄᑦ ᐃᓅᒐᓱᐊᕐᓂᐅᑉ 
ᐊᑭᖏᑦᑕ
ᑭᖑᓂᖓᒍᑦ 16-ᓂ ᑕᕐᕿᓂ 
ᐃᓗᐃ ᒃ ᑲᓕ ᑦ ᓯ ᐊ ᕋ ᓱ ᐊ ᕈ ᑕ ᐅ ᔫ ᑉ 
ᑐᑭᓯᐅᑎᑦᓴᓂᒃ ᐳᑯᓐᓂᐅᑉ ᐊᒻᒪᓗ 
ᕿᒥᕐᕈᓚᕆᓐᓂᐅᑉ, ᓂᐅᕕᐊᑦᓭᑦ 
ᐊᑭᖏᑦᑕ ᐊᕐᓱᕈᓐᓇᓂᖏᑦ ᓄᓇᕕᒻᒥ 
ᖃᐅᔨᓴᕐᑕᐅᓂᕕᓂᖏᑦᑕ ᑐᓴᕐᑎᓯᐅᑏᑦ 
ᑭᓇᓕᒫᒃᑯᓄᑦ ᑐᓴᕐᑕᐅᑎᑕᐅᓚᐅᔫᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ 
(ᑫᐋᔩ) ᓅᕕᒻᐱᕆᒥ ᑲᑎᒪᔨᖏᑦ 
ᑲᑎᒪᑎᓪᓗᒋᑦ. ᖃᐅᔨᓴᕐᓂᖅ 
ᖃᐅᔨᒍᑕᐅᓯᒪᔪᖅ ᐱᒻᒪᕆᐅᓂᖓᓂᒃ 
ᐱᓇᓱᐊᖃᑎᒌᑦᓯᐊᕆᐊᖃᕐᓂᖏᑦᑕ 
ᑯᐯᑉ ᑲᕙᒪᖓᑕ, ᑫᐋᔩᑉ 
ᐊᒻᒪᓗ ᒪᑭᕝᕕᒃ ᑯᐊᐳᔦᓴᒃᑯᑦ 
ᖃᐅᔨᓴᕐᑕᐅᑎᓗᒋᑦ ᓄᓇᓕᓕᒫᓂ 
ᓂᐊᕕᐊᑦᓭᑦ ᐊᑭᑐᔫᓂᖏᑦ ᐊᒻᒪᓗ, 
ᑕᕝᕙᓂᑦᓭᓇᖅ, ᓄᐃᑦᓯᖃᑎᒌᓪᓗᑎᒃ ᔨᕌ ᑐᐁᒻ (ᓚᕚᓪ ᐃᓕᓴᕐᕕᔪᐊᖓ) ᑲᑎᒪᔨᓂ ᑲᑎᒪᖃᑕᐅᔪᖅ, ᓅᕕᒻᐱᕆ 2016-ᒥ

ᐅᖃᐅᓯᕆᓗᒋᑦ ᐊᑯᓃᓚᖓᔪᑦ ᐃᑲᔪᕐᓯᒪᓂᕐᓄᑦ ᐋᕐᕿᓱᕐᓯᒪᐅᑎᐅᒍᓐᓇᑐᑦ.
ᐱᖓᓲᔪᕐᑐᑦ ᓄᓇᓖᑦ ᓄᓇᕕᒻᒥ ᑕᓯᐅᔭᕐᔪᐊᒥ ᐊᒻᒪᓗ ᐅᖓᕙᒻᒥ ᓯᑦᔭᒋᓐᓂ 
ᑎᓕᔭᐅᒍᑎᐅᓯᒪᔪᑦ ᑐᖕᖓᕕᒋᔭᐅᑎᓪᓗᒋᑦ ᐃᓄᖏᑦᑕ ᐅᓄᕐᓂᖏᑦ ᐊᑦᔨᒌᖕᖏᓂᖏᑦ, 
ᔭᓄᐊᔨ 2015 ᐊᒻᒪᓗ ᐁᐸᔭᓕ 2016 ᐊᑯᓐᓂᖓᓂ, 450-ᐅᓚᖓᑎᓪᓗᒋᑦ 
ᓇᓪᓕᑳᕐᑕᐅᔪᑦ ᐃᓪᓗᓖᑦ ᐃᓚᐅᑎᑕᐅᓚᖓᑦᓱᑎᒃ ᐱᓇᓱᐊᕈᓰᓐᓂ ᒪᕐᕈᑐᕐᑐᓄᑦ 
ᖃᐅᔨᓴᕐᓂᓄᑦ ᑲᔪᓯᑎᑕᐅᔪᓄᑦ ᐱᓇᓱᐊᖃᑎᒌᓄᑦ ᓚᕚᓪ ᐃᓕᓴᕐᕕᔪᐊᖓᓂ, 
ᖃᐅᔨᓴᕐᓱᑎᒃ ᐆᑦᑐᕋᕈᑎᑕᖃᑦᑕᓯᒪᔪᑦ 3,682-ᓂᒃ ᓂᐅᕕᐊᑦᓴᓂᒃ ᐊᒻᒪᓗ 
ᑭᒡᒐᑐᕈᑎᓂᒃ, ᑖᒃᑯᐊᓗ ᐊᑭᖏᑦ ᐊᑭᖃᖃᑦᑕᓯᒪᑦᓱᑎᒃ ᓂᐅᕕᐊᑦᓭᑦ ᐊᒻᒪᓗ ᑭᒡᒐᑐᕈᑏᑦ 
ᐱᖓᓱᕕᓪᓗᐊᑐᓂᒃ ᐊᑭᓖᒍᑕᐅᓲᒍᓂᖏᑦ ᑲᓇᑕᒥ ᑭᑎᑦᓯᔩᑦ ᐊᑐᓲᖏᑦ ᐊᑐᕐᑕᐅᑎᓪᓗᒋᑦ 
ᑭᑎᑦᓯᔪᓄᑦ ᓂᐅᕕᕐᑏᑦ ᐊᑭᓕᕆᐊᖃᓲᖏᓐᓂᒃ ᓇᓗᓀᕐᑐᐃᒍᑎᖏᓐᓂᒃ.

ᑐᓴᕐᑎᓯᐅᑏᑦ ᖃᐅᔨᔭᐅᓪᓚᕆᑦᑎᓯᓯᒪᔪᑦ ᐃᓅᒐᓱᐊᕐᓂᒧᑦ ᐊᑮᑦ ᓄᓇᕕᒻᒥ 
ᐊᑭᑐᓂᕐᓴᐅᒋᐊᖏᓐᓂᒃ ᐊᓯᖏᓐᓂᒥᓂᑦ ᑯᐯᒻᒥ ᓄᓇᓕᓕᒫᓂ, ᐃᓪᓗᒥᐅᖃᑎᒌᓄᑦ 
ᐊᓇᕐᕋᕆᔭᐅᔪᑦ ᑮᓇᐅᑦᔭᓴᑦᓯᐊᖏᑦᑐᑦ ᓵᖕᖓᓯᕙᑦᑐᑦ ᐱᒐᓱᐊᒻᒪᕆᓐᓇᓂᕐᓴᓂᒃ, 
ᐊᒻᒪᓗ ᐃᓄᐃᑦ ᐃᓪᓗᖃᕐᑎᑕᐅᒍᑎᖏᑦ ᐱᒻᒪᕆᐅᑦᓱᑎᒃ ᑕᒪᒃᑯᓂᖓ ᐃᓅᒐᓱᐊᕐᓂᒥᒃ 
ᐊᑭᓕᕐᑐᑕᐅᕙᒋᐊᖃᕐᐸᑐᓂᒃ ᐱᕙᓪᓖᓯᒪᓂᕐᐹᒍᕗᑦ. ᖃᐅᔨᔭᐅᓯᒪᔪᓪᓗ ᑕᑯᑦᓴᐅᑎᑦᓯᒥᔪᑦ 
ᓄᐃᑌᓐᓇᓚᖓᔪᖅ ᑭᒡᒐᑐᕈᑎᒃ ᐊᓯᖔᖏᑎᒍᑦ ᖃᓄᐃᓕᖕᖓᑕᐅᓯᒪᐅᑎᐅᒐᔭᕐᑐᓂᒃ 
ᐃᓪᓗᒥᐅᖃᑎᒌᓂᒃ ᑮᓇᐅᑦᔭᓴᕐᓱᑎᒃ ᐅᓄᕐᓂᖏᑦ ᐊᕐᔨᒌᖕᖏᑐᓂᒃ 
ᐃᑲᔪᕐᓯᐅᑕᐅᒍᓐᓇᓯᐊᕋᔭᕐᑎᓗᒋᑦ ᑌᒣᓕᖓᓂᖏᑦ ᐃᑉᐱᒋᓗᒋᑦ.

ᑭᖑᓪᓕᐹᒥ, ᖃᐅᔨᓴᕐᓂᖅ ᓄᐃᑦᓯᓚᕿᐅᑕᐅᓯᒪᔪᖅ ᑐᑭᓯᐅᑎᑦᓴᑕᕐᕕᒥᒃ 
ᕿᒥᕐᕈᕕᐅᒍᓐᓇᓱᓂ ᖃᓄᐃᓕᖕᖓᑕᐅᓯᒪᐅᑕᐅᒍᓐᓇᑐᓂᒃ ᐃᓅᒐᓱᐊᕐᓂᐅᑉ ᐊᑭᑐᓂᖓᑕ 
ᐃᑯᓪᓚᑎᕐᑕᐅᓂᖏᓐᓄᑦ ᐃᑲᔪᕐᓯᓯᒪᐅᑏᑦ ᐅᕝᕙᓘᓐᓃᑦ ᐃᑉᐱᒌᓐᓇᓯᓗᒋᑦ 
ᐃᑲᔪᕐᓯᓯᒪᐅᑏᑦ ᐃᖏᕐᕋᑎᑕᐅᓲᑦ.

2017-ᒥ ᓄᓇᓕᓕᒫᑦ ᑲᑎᒪᔨᖏᑦᑕ ᑲᑎᒪᕕᑦᓴᖏᑦ
ᑲᑎᒪᓂᑐᐃᓐᓇᕆᓲᖏᑦ ᑫᐋᔩᑉ ᑲᑎᒪᔨᖏᑦᑕ 2017-ᒥ ᐃᒣᓕᖓᑎᓪᓗᒋᑦ ᐋᕐᕿᑕᐅᓯᒪᔪᑦ ᕕᕗᐊᔨ 20-ᒥᑦ 
23-ᒧᑦ, ᒣ 29-ᒥᑦ ᔫᓂ 1-ᒧᑦ, ᓯᑉᑎᒻᐱᕆ 11-ᒥᑦ 14-ᒧᑦ ᐊᒻᒪᓗ ᓅᕕᒻᐱᕆ 27-ᒥᑦ 30-ᒧᑦ. ᑫᐋᔩᑉ 
ᑲᑎᒪᔨᖏᑦ ᓇᓪᓕᑳᕐᓯᒪᔪᑦ ᐅᒥᐅᔭᕐᒥᒃ ᑲᑎᒪᒋᐊᕐᕕᖃᓛᕈᒪᑦᓱᑎᒃ ᒣ-ᒥᑦ ᔫᓂᒧᑦ ᑲᑎᒪᓕᕈᑎᒃ. 

ᑲᑎᒪᔩᑦ ᐃᓚᐅᕕᐅᔪᑦ 17-ᓄᑦ ᓄᓇᓕᒥᓄᑦ ᓂᕈᐊᕐᑕᐅᓯᒪᔪᓄᑦ ᑭᒡᒐᑐᕐᑎᐅᓚᖓᑎᓪᓗᒋᑦ ᑎᓕᔭᐅᑦᓱᑎᒃ 
ᓄᓇᓖᑦ ᑲᕙᒫᐱᖏᓐᓄᑦ ᐊᒻᒪᓗ ᐊᖓᔪᕐᖄᖓᓄᑦ ᓇᔅᑲᐲᑦ ᓄᓇᓕᖓᑕ ᑳᒍᐊᒍᐊᑦᓯᑲᒫᒃᒥᐅᑦ. ᐃᓚᐅᒻᒥᑎᓪᓗᒋᑦ 
ᐳᕐᑐᓂᕐᓭᑦ ᑕᓪᓕᒪᐅᑎᓪᓗᒋᑦ ᐃᓚᐅᔪᑦ ᑐᑭᑖᕈᑎᖏᓐᓂᒃ ᑲᑎᒪᔩᑦ ᑲᔪᓯᑎᑕᐅᒻᒪᖔᑕ ᓱᕐᖁᐃᓯᒪᔨᐅᑦᓱᑎᒃ.

ᓄᓇᖃᕐᖄᑐᕕᓃᑦ ᐱᖁᔭᑎᒎᕐᑐᓂᒃ ᑭᒡᒐᑐᕐᑕᐅᓂᖏᑦ
ᑭᖑᓂᖓᒍᑦ ᓄᐃᑕᐅᓯᒪᓂᖏᑦᑕ ᑐᓴᕐᑎᓯᐅᑏᑦ Barreau du Québec-ᑉ (ᐱᖁᔭᓕᕆᔩᑦ ᐃᓚᒌᕝᕕᖁᑎᖓ) ᓯᕗᓂᕐᒥ 
ᐱᒋᐊᕈᒪᔭᖏᓐᓄᑦ ᓄᓇᖃᕐᖄᑐᕕᓃᑦ ᓄᓇᓕᖏᑦ ᐱᑦᔪᑎᒋᓗᒋᑦ ᑯᐯᑉ ᑕᕐᕋᖓᓂ ᐅᖓᓯᑦᑐᒥᐅᓄᑦ: ᐃᕐᖃᑐᐃᕕᓕᕆᓂᖅ ᑕᕐᕋᒥ 
ᐅᖓᓯᑦᑐᒥ ᔭᓄᐊᔨ 2015-ᒍᑎᓪᓗᒍ, ᓄᓇᖃᕐᖄᑐᕕᓃᑦ ᐱᖁᔭᑎᒎᕐᑐᓂᒃ ᑭᒡᒐᑐᕐᑕᐅᓂᖏᑦ ᑯᐯᒻᒥ (NPJSQ) ᑐᓴᕐᑎᓯᓯᒪᔪᑦ 
ᑲᑎᒪᔩᑦ ᑲᑎᒪᓂᖓᓂ ᓅᕕᒻᐱᕆ 2016-ᒥ. ᑖᓐᓇᓗ ᐃᕐᖃᑐᐃᕖᑦ ᐃᓚᒌᕝᕕᖁᑎᖓᑕ ᑐᓴᕐᑎᓯᐅᑎᖏᑦ ᐱᒻᒪᕆᐅᑎᑦᓯᓯᒪᑦᓱᑎᒃ 
ᑐᓵᔩᑦ ᐅᕝᕙᓘᓐᓃᑦ ᐃᕐᖃᑐᐃᕕᒻᒥ ᐱᓇᓱᑦᑏᑦ ᓈᒻᒪᖏᓗᐊᕐᐸᓂᖏᓐᓂᒃ, ᑖᒃᑯᐊᓗ ᐱᑐᑦᓯᒪᖃᑦᑕᐅᑎᒍᑎᐅᕙᒻᒪᑕ ᐃᓄᓐᓄᑦ 
ᐊᒻᒪᓗ ᐃᕐᖃᑐᐃᕕᒻᒧᑦ ᑯᐯᑉ ᑕᕐᕋᖓᓂ ᐱᕙᓪᓖᓯᐊᕈᓐᓇᓗᑎᒃ ᐱᓇᓱᐊᖃᑎᒌᒍᑎᖃᕆᐊᖃᕐᓂᓄᑦ ᐱᖁᔭᑎᒎᕐᑐᓂᒃ.

NPJSQ ᑐᓴᕐᑎᓯᓚᐅᔫᑦ ᐊᑦᔨᒌᖕᖏᑐᓂᒃ ᐱᓇᓱᑦᑎᒪᕆᐅᓂᕐᓄᑦ ᑭᒡᒐᑐᕈᑎᓂᒃ ᐃᓗᒡᒍᓯᖅ ᐃᑉᐱᒋᑦᓱᒍ ᐋᕐᕿᒋᐊᕐᓯᒪᔪᓂᒃ 
ᐃᓱᕐᕆᓂᕐᓴᐅᖁᓪᓗᒋᑦ ᐃᕐᖃᑐᐃᕕᓕᕆᓃᑦ ᐊᒻᒪᓗ ᐊᕕᑦᑐᓱᒋᑦ ᐱᖓᓲᓈᕐᑎᓯᑎᓪᓗᒋᑦ ᐱᓇᓱᒉᑦ: ᓄᓇᖃᕐᖄᑐᕕᓃᑦ ᐃᕐᖃᑐᐃᕕᒻᒥ 
ᐱᓇᓱᑦᑎᓄᑦ ᑭᒡᒐᑐᕈᑎᒃ, Gladue ᑐᓴᕐᑎᓯᐅᑎᖏᑦ ᐊᑐᐊᕋᑦᓴᓕᐅᕐᑏᑦ ᐊᒻᒪᓗ ᓴᐳᑦᔨᔭᐅᓂᖏᑦ ᐱᓂᕐᓗᕕᐅᓯᒪᔪᑦ ᐱᖁᔦᑦ 
ᓯᖁᒥᑦᓱᒋᑦ ᐳᓖᓯᓄᑦ. ᖃᓄᐃᓕᒋᐊᕈᑎᒋᑦᓱᒋᑦ ᐃᕐᖃᑐᐃᕕᑎᒍᑦ ᐊᒻᒪᓗ ᓯᓚᑖᒍᑦ ᐃᕐᖃᑐᐃᕕᐅᑉ ᐊᒻᒪᓗ ᑐᓴᕐᑎᓗᒋᑦ 
ᓄᓇᕕᒻᒥᐅᑦ ᓱᓇᐅᓂᖏᓐᓂᒃ ᐱᔪᓐᓇᐅᑎᖏᑦᑕ ᐊᒻᒪᓗ ᑲᒪᒋᒋᐊᓕᖏᑦᑕ, ᐃᓄᐃᑦ ᐃᕐᖃᑐᐃᕕᒻᒥ ᐱᓇᓱᑦᑏᑦ ᒪᓂᔨᓯᒪᕙᑦᑎᓗᒋᑦ 
ᐱᖁᔭᑎᒍᑦ ᐃᑲᔪᕐᓯᒪᓂᕐᒥᒃ ᓄᓇᕕᒻᒥᐅᓂᒃ ᐱᖁᔭᓂᒃ ᓯᖁᒥᑦᓯᓯᒪᔪᓂᒃ ᐊᒻᒪᓗ ᖃᓄᐃᓕᔭᐅᒋᐊᕈᑎᒋᓲᖏᓐᓂᒃ ᐃᕐᖃᑐᐃᕕᒃᑯᑦ 
ᐸᓯᔭᑦᓴᖑᕐᑐᑦ. NPJSQ ᐃᑲᔪᕈᓐᓇᒥᔪᖅ ᓄᐃᑕᐅᑎᓪᓗᒋᑦ ᓄᓇᓕᓐᓂ ᐱᒋᐊᕐᑎᑕᐅᒋᐊᓖᑦ ᐅᓄᕐᓯᐅᒥᒋᐊᕐᑕᐅᖁᓪᓗᒋᑦ ᓄᓇᓖᑦ 
ᑲᒪᖃᑕᐅᓂᖏᑦ ᓄᓇᓕᓐᓂ ᓄᓪᓚᖓᓐᓇᓯᐊᕐᑐᖅ ᓄᐃᑕᑎᑕᐅᖏᓐᓇᕆᐊᖃᕐᓂᖓᓄᑦ ᐊᒻᒪᓗ ᓭᒪᐅᑎᒋᐊᖃᕐᓂᓄᖏᑦ.

ᑲᑎᕕᐅᑉ ᐳᓖᓯᖏᑦᑕ ᑲᑎᒪᓂᒻᒪᕆᓕᐊᕐᓂᖏᑦ 
ᓄᓇᖃᕐᖄᑐᕕᓃᑦ ᐃᕐᖃᑐᐃᕕᓕᕆᓂᖓᓄᑦ ᐊᒻᒪᓗ 
ᑲᑎᓯᓂᖏᑦ ᐃᓄᑐᙯᑦ ᑲᑎᒪᔨᖏᓐᓂᒃ
ᐊᒃᑑᐸᒥ ᐊᒻᒪᓗ ᓅᕕᒻᐱᕆᒥ 2016-ᒥ, ᑲᑎᕕᐅᑉ ᐳᓖᓯᖏᑦᑕ ᐊᖓᔪᕐᖄᖓ ᐊᒻᒪᓗ ᑲᒪᔨᒻᒪᕆᖓ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᖓᑕ ᒥᓯᐊᓪ ᒪᕐᑌ ᑲᑎᒪᓂᒻᒪᕆᓕᐊᖁᔭᐅᓯᒪᓚᐅᔫᒃ ᒪᕐᕈᐃᓄᑦ 
ᐱᒻᒪᕆᖁᑎᒋᔭᐅᔫᓐᓄᑦ ᓄᓇᕕᒻᒥ. ᓯᕗᓪᓕᖅ, ᐋᓰᐃᐊᒻᐲᒃᑯᑦ ᑲᔪᓯᑎᑦᓯᓚᐅᔫᑦ ᖃᓄᕐᑑᕕᒻᒥ ᑲᑎᒪᓂᒻᒪᕆᖃᕐᑎᓯᓂᕐᒥᒃ ᓄᓇᕐᖄᑐᕕᓃᑦ 
ᐃᕐᖃᑐᐃᕕᓕᕆᓂᖏᓐᓄᑦ ᐊᒃᑑᐸ 27-ᒥ ᒪᓐᑐᔨᐊᓚᒥ. ᑲᔪᓯᑎᑦᓯᔨᓪᓚᕆᐅᓚᐅᔫᑦ ᑯᐯᒻᒥ ᐊᒻᒪᓗ ᑲᕙᒪᑐᖃᒃᑯᓂ ᐅᑯᓄᖓ 
ᐃᓚᐅᑎᓪᓗᒋᑦ ᑲᓇᑕᒥ ᐃᕐᖃᑐᐃᕕᓕᕆᓂᕐᓄᑦ ᐋᕐᕿᓱᐃᓯᒪᑎᑦᓯᕕᒃ ᐅᖃᐅᓯᖃᕐᓱᑎᒃ ᐊᑦᔨᒌᖕᖏᑐᓂᒃ ᐱᓇᓱᒐᕐᒥᓂᒃ ᐃᓕᖓᔪᓂᒃ 
ᐃᓘᓐᓈᒍᑦ ᐋᕐᕿᓱᐃᑎᑦᓯᒪᒍᑎᓄᑦ ᐊᒻᒪᓗ ᖃᓄᖅ ᓄᓇᖃᕐᖄᑐᕕᓃᑦ ᑲᓇᑕᒥ ᐊᑑᑎᓲᒍᒻᒪᖔᑕ ᐃᓚᐅᑎᑕᐅᓂᕐᒥᓄᑦ ᑖᑦᓱᒧᖓ 
ᐋᕐᕿᓱᐃᓯᒪᐅᑎᒧᑦ. ᐳᓖᓰᑦ ᑭᒡᒐᑐᕐᓂᖏᑦ, ᐱᖁᔭᓕᕆᔩᑦ, ᐃᕐᖃᑐᐃᕖᑦ, ᑎᒍᔭᐅᒪᕕᓕᕆᔩᑦ ᐊᒻᒪᓗ ᑭᒡᒐᑐᕐᖏᑦ ᐃᑲᔪᕐᓯᒪᓂᕐᓄᑦ 
ᐱᓇᓱᒉᑦ ᑐᑭᓯᐅᑎᓂᕐᓴᐅᓚᐅᔫᑦ ᐱᔭᕐᓃᓘᕈᑎᒋᕙᑦᑕᖏᓐᓂᒃ ᓄᓇᖃᕐᖄᑐᕕᓃᑦ ᐃᓄᐃᑦ ᖃᓪᓗᓈᑦ ᓄᓇᖓᓃᑦᑐᑦ ᐊᒻᒪᓗ ᓄᓇᓂ 
ᐅᖓᓯᑦᑕᕆᔭᐅᔪᓂᒃ ᖃᓪᓗᓈᑦ ᓄᓇᖏᓐᓄᑦ ᑲᒪᒋᔭᐅᓕᕋᒥᒃ ᑯᐯᑉ ᐊᒻᒪᓗ ᑲᓇᑕᐅᑉ ᐱᖁᔭᓕᕆᕕᖏᑦᑕ ᑭᒡᒐᑐᕐᑎᖏᓐᓄᑦ.

ᑐᖓᓕᐊᓂ, ᑲᑎᕕᐅᑉ ᐳᓖᓯᖏᑦ ᑲᑎᓯᓕᓚᐅᔫᑦ ᓄᓇᓕᓐᓂ ᐃᓚᓐᓇᓴᕐᑎᓂᒃ ᐃᓄᑐᙯᑦ ᑲᑎᒪᔨᖏᓐᓂᒃ ᓅᕕᒻᐱᕆ 1-ᒥ ᑰᑦᔪᐊᒥ 
ᐱᑦᔪᑎᒋᑦᓱᒋᑦ ᐱᖁᔦᑦ ᓯᖁᒥᑕᐅᓗᑭᓐᓂᐹᕆᕙᑦᑕᖏᑦ ᐃᓄᑐᙯᑦ ᐱᓂᕐᓗᕕᐅᑎᓪᓗᒋᑦ. ᐅᖃᐅᓯᕆᔭᐅᓚᐅᔫᑦ ᐆᑦᑑᑎᒋᑦᓱᒋᑦ 
ᐃᓄᑐᙯᑦ ᐊᑎᖏᓐᓂᒃ ᑮᓇᐅᔭᕐᑖᕈᒪᒧᑦ ᐱᕙᓪᓕᖁᑎᑖᕈᒪᒧᑦ ᑖᒃᑰᖑᐊᑦᓴᓲᑦ ᐊᒻᒪᓗ ᐅᐃᕖᕆᓯᓂᐅᓲᑦ. ᑭᑎᑦᓯᓯᒪᐅᑎᓂᒃ 
ᓄᑖᒍᓂᕐᐹᓂ, ᐃᑭᓐᑐᐊᐲᑦ ᑭᓯᐊᓂ ᐃᓄᑐᖃᕐᓂᒃ ᐱᓂᕐᓗᕕᖃᕐᓯᒪᓃᑦ ᑐᓴᕐᑕᐅᑎᑕᐅᓲᑦ ᑲᑎᕕᐅᑉ ᐳᓖᓯᖏᓐᓄᑦ. ᐳᓖᓰᑦ ᐊᖓᔪᕐᖄᖓ 
ᒪᕐᑌ ᐱᕕᑦᓴᖃᕐᑎᓚᐅᔫᑦ ᐃᑉᐱᒍᓱᑦᓯᐊᓕᕐᑎᓯᒋᐊᕐᓱᓂ ᖃᕆᑕᐅᔭᑎᒍᑦ ᐱᖁᔭᕐᓂᒃ ᓯᖁᒥᑦᓯᐸᓕᕐᑐᓂᒃ ᐃᑲᔪᕐᓯᔭᐅᒋᐊᖃᕐᒪᑕ 
ᐃᓄᑐᙯᑦ ᖃᐅᔨᒍᓐᓇᓯᒋᐊᕐᑎᓗᒋᑦ ᖃᓄᐃᓘᕐᑕᐅᓕᕐᒪᖔᕐᒥᒃ ᖃᕆᑕᐅᔭᑎᒍᑦ ᐅᐃᕖᕐᕆᑕᐅᓂᕐᓄᑦ ᑮᓇᐅᔭᕐᑖᕈᒪᔪᓄᑦ. ᐊᒻᒪᓗ, 
ᓄᓇᕕᒻᒥ ᐃᓄᐃᑦ ᐊᑦᑕᓀᑦᑐᒦᓐᓂᖏᓐᓄᑦ ᐱᓇᓱᕝᕕᐅᑉ ᐊᖓᔪᕐᖄᖓ ᐅᖃᕆᐊᓪᓚᓚᐅᔫᖅ ᑲᒪᖃᑕᐅᑦᓯᐊᕈᒪᓂᕐᒥᓂᒃ ᐊᒻᒪᓗ 
ᐊᑐᐃᓐᓇᐅᓂᕐᒥᓂᒃ ᖃᓄᓕᒫᖅ ᖃᓄᓕᒫᕐᓗ ᓴᐳᑦᔨᓯᒪᒍᒪᓂᕐᒥᓂᒃ.

ᐊᓯᐅᒪᔪᕐᓯᐅᓂᕐᓄᑦ ᐊᒻᒪᓗ ᐃᓅᓕᑦᓯᒋᐊᕐᓂᓄᑦ ᐃᖏᕐᕋᓃᑦ 
ᓄᓇᕕᒻᒥ
ᓄᐃᑕᐅᓯᒪᓂᖓ ᐊᓯᐅᒪᔪᓂᒃ ᕿᓈᔭᕐᓃᑦ ᐊᒻᒪᓗ ᐃᓅᓕᑦᓯᓂᕐᓄᑦ ᐃᓚᒌᑦᑎᑐᑦ ᐃᖏᕐᕋᓂᖓᑕ ᓄᓇᓕᓐᓂ ᓄᓇᕕᒻᒥ 
ᐱᕙᓪᓕᐊᓂᖃᑦᓯᐊᑐᖅ. ᓅᕕᒻᐱᕆᐅᓚᐅᔫᒥ, ᐃᓚᐅᔪᑦ ᑫᐋᔩᑉ ᑲᑎᒪᔨᖏᓐᓄᑦ ᑐᓴᕐᑎᑕᐅᓚᐅᔫᑦ ᐱᓇᓱᒐᐅᑉ ᓄᑖᓂᒃ 
ᐱᕙᓪᓕᐊᓯᒪᓕᕐᓂᖏᓐᓄᑦ ᑐᓴᕐᑎᓯᑎᓪᓗᒋᑦ ᑭᒡᒐᑐᕐᑎᖏᑦ Royal Canadian Air Force ᐊᒻᒪᓗ Canadian Coast Guard, 
ᐅᓇᑕᕐᑏᑦ ᑎᒻᒥᔫᕐᑎᖁᑎᖏᑦ ᐊᒻᒪᓗ ᑲᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑏᑦ. ᔪᓓ 2016-ᒥ, ᓄᓇᓕᓕᒫᓂ ᐃᓕᓐᓂᐊᑎᑦᓯᔩᑦ 
ᓇᓗᓀᕐᑕᐅᒍᑎᑖᓚᐅᔫᑦ ᐱᐊᓪᕕᐊᓪ, ᐊᓐᑐᐊᔨᔪᒥ. ᒪᕐᕉᒃ ᑕᕐᖀᒃ ᓈᑎᓪᓗᒋᒃ, ᐱᓇᓱᐊᖃᑎᒌᑦ ᐃᓕᓐᓂᐊᑎᑕᐅᓚᐅᔫᑦ ᓄᓇᕕᒻᒥ 
ᓯᕗᓂᖓᒍᓪᓗ ᓄᑖᒃ ᐃᓂᖃᕐᑎᓯᕖᒃ ᓄᐃᑕᐅᑦᓱᑎᒃ ᑰᑦᔪᐊᒥ ᐊᒻᒪᓗ ᑲᖏᕐᓱᔪᐊᒥ. ᑖᒃᑯᐊ ᐊᓂᒍᕐᓯᒪᓕᕐᑎᓗᒋᑦ, ᓄᓇᓖᑦ 
ᐊᕐᕕᑕᕐᕕᐅᓛᕐᓂᐊᓂᓚᐅᔫᑦ 2017 ᓄᐃᑕᐅᒋᐊᕐᑎᓗᒋᑦ ᐃᖏᕐᕋᑎᑦᓯᓂᕐᓂᒃ ᑕᒪᒃᑯᓂᖓ ᑲᔪᓯᑎᑦᓯᖃᑎᒌᕝᕖᑦ ᓄᓇᓕᓕᒫᓄᐊᖓᔪᓂᒃ. 
ᐃᓕᓐᓂᐊᑎᑦᓯᕕᐅᑉ ᐃᓗᐊᓂ ᐃᓕᓐᓂᐊᑎᑦᓯᓂᖅ ᓄᐃᑕᑎᑦᓯᒍᑕᐅᕗᖅ ᑐᖓᓕᖏᓐᓂᒃ ᖃᓄᐃᓕᒋᐊᕈᑎᐅᒋᐊᓕᓐᓂᒃ 
ᐱᓇᓱᐊᕈᑎᖃᕐᕖᑦ ᓇᓗᓀᕐᑕᐅᒋᐊᖃᕐᓂᖏᓐᓄᑦ ᓴᓪᓗᓂ, ᑲᖏᕐᓱᒥ ᐊᒻᒪᓗ ᖁᐊᖅᑕᒥ, ᑖᒃᑯᓇᓂ ᓄᓇᓕᓐᓂ ᐃᖏᕐᕋᑎᑦᓯᓃᑦ 
ᓂᕆᐅᒋᔭᐅᓂᖃᓛᕐᑎᓗᒋᑦ ᐱᒋᐊᕐᓂᓴᖏᑦ 2017 ᐅᐱᕐᖔᖓᓂ. ᐃᓚᐅᑎᓪᓗᒋᑦ ᐃᓕᓐᓂᐊᑎᑦᓯᔩᑦ ᐃᓕᓐᓂᐊᑎᑕᐅᓂᖏᓐᓄᑦ 
ᐱᓇᓱᒐᕐᒧᑦ ᐃᖏᕐᕋᓯᑎᑕᐅᓂᖃᓕᕐᑐᒧᑦ, ᐊᑯᓃᕈᓐᓇᑐᓂᒃ ᐱᑦᓯᐊᓂᖃᓚᖓᓂᖏᑦ ᓂᕆᐅᒋᔭᐅᔪᑦ. ᑲᔪᓯᒍᓐᓇᓚᖓᓂᖏᑦ 
ᑌᒣᒍᓐᓇᑎᑕᐅᓚᖓᒻᒥᔪᑦ ᓄᓇᓕᓕᒫᓂ ᐃᓕᓐᓂᐊᑎᑦᓯᔨᒧᑦ ᐊᒻᒪᓗ ᐃᓚᐅᔪᑦ ᑲᒪᒍᒪᑦᓯᐊᓂᖏᓐᓄᑦ.

ᐊᓯᐅᒪᔪᓂᒃ ᐅᐃᒪᓇᕐᓯᔪᓂᓗ 
ᐅᐸᓗᙰᔭᕐᑐᑦ ᑲᒪᒍᓯᓂᒃ ᑲᖏᕐᓱᔪᐊᒥ

ᐊᑕᐅᓯᐅᓕᕐᑎᑕᐅᓂᖏᑦ ᐃᓄᐃᑦ ᐅᖃᐅᓯᖓᑎᒍᑦ 
ᐊᓪᓚᒍᓯᐅᑉ
ᓅᕕᒻᐱᕆ 2016-ᒥ, ᐃᓄᐃᑦ ᑕᐱᕇᑦ ᑲᓇᑕᒥ (ITK) ᑐᓴᕐᑎᓯᓚᐅᔫᑦ ᑫᐋᔩᒃᑯᑦ ᑲᑎᒪᔨᖏᓐᓂᒃ ᑲᓇᑕᓕᒫᒥ 
ᐋᕐᕿᓯᒪᑎᑦᓯᐅᑎᑦᓴᒥᓂᒃ ᐊᑕᐅᓯᐅᓕᕐᑎᓯᒍᒪᓂᕐᒧᑦ ᐃᓄᐃᑦ ᐅᖃᐅᓯᖓᑎᒍᑦ ᐊᓪᓚᒍᓯᕐᒥᒃ. ᐊᕐᕌᒎᓐᓂ ᒪᕐᕉᓂ ᖃᐅᔨᓴᕐᓯᒪᓕᕐᓱᑎᒃ 
ᐊᒻᒪᓗ ᑐᑭᓯᓂᐊᕐᓂᖃᕐᓯᒪᓕᕐᓱᑎᒃ, ITK-ᑯᑦ ᐊᒻᒪᓗ ᑲᓇᑕᓕᒫᒥ ᑲᑎᒪᔩᑦ ᐃᓄᐃᑦ ᐃᓕᓴᕐᓂᖏᓐᓄᑦ ᑲᔪᓯᑎᑦᓯᓚᐅᔫᑦ 
ᐃᓄᑦᑎᑐᑦ ᐊᓪᓚᒍᓯᕐᒧᑦ ᑲᑎᒪᓂᒻᒪᕆᒻᒥᒃ ᐃᖃᓗᓐᓂ ᐊᐅᒍᓯᑎ 2015-ᒍᑎᓪᓗᒍ. ᑲᔪᓯᖁᔨᓂᓚᐅᔫᖅ ᑲᑎᒪᓂᒻᒪᕆᒻᒥ 
ᐊᖓᔪᕐᖃᐅᕕᓖᑦ ᐱᒻᒪᕆᕈᑎᖃᕐᓗᑎᒃ ᖃᐅᔨᓴᖁᔭᐅᑎᓪᓗᒋᑦ ᐃᖏᕐᕋᓯᑎᑕᐅᓂᖓᓄᑦ ᐊᑕᐅᓯᐅᓕᖓᐅᑎᐅᑉ ᐃᓄᐃᑦ ᐊᓪᓚᒍᓯᖓᑕ. 

ᐱᒋᐊᕐᑎᑕᐅᒐᔭᕐᑐᖅ ᐊᑕᐅᓯᐅᓯᑎᓪᓗᒍ ᖃᓕᐅᔮᕐᐯᑎᒎᕐᑐᖅ ᓄᐃᑕᐅᓗᑎᒃ 
ᐃᓄᓐᓄᑦ ᑐᕌᖓᓗᑎᓗ ᐃᓄᓐᓄᑦ ᐊᒻᒪᓗ ᐃᓕᔭᐅᓗᑎᒃ ᐊᕐᖁᑎᒋᓗᒋᑦ ᐃᓕᓴᕐᕖᑦ 
ᐊᑐᕐᑕᐅᑎᓪᓗᒋᑦ ᐱᐅᔪᐃᑦ ᐃᓕᓐᓂᐊᑎᑦᓯᐅᑎᑦᓯᐊᑦ, ᐃᓄᓐᓂᓗ ᑕᑯᑎᑦᓯᐅᑎᑦᓯᐊᑦ 
ᐊᒻᒪᓗ ᐃᓕᓭᒍᓐᓇᓯᐊᕐᑐᑦ. ITK ᑲᑎᒪᔨᖏᑦ ᐊᖏᓚᐅᕐᓯᒪᒻᒥᔪᑦ 2016 ᐅᐱᕐᖔᖓᓂ 
ᑐᑭᑖᕈᑎᒥᒃ ᑲᔪᓯᑎᑕᐅᑎᓪᓗᒍ ᐅᖃᐅᓯᖅ «ᐃᓄᒃᑐᑦ» ᐅᖃᐅᓯᕆᔭᐅᓕᕐᐸᑦ 
ᐃᓄᐃᑦ ᐅᖃᐅᓯᖓ ᐃᓄᐃᑦ ᓄᓇᖓᑦ-ᓕᒫᒥ, ᐆᑦᑑᑎᒃ 12 ᐃᓄᐃᑦ ᐅᖃᐅᓯᖏᑦ 
ᐊᑦᔨᒌᖕᖏᑐᑦ ᑕᓪᓕᒪᐅᔪᖕᖏᒐᕐᑐᓂ ᓄᓇᓂ ᑳᓇᑕᐅᑉ ᑕᕐᕋᖓᓂ. ᓯᕗᓪᓕᐸᐅᑎᓪᓗᒍ 
ᑐᓴᕐᑕᐅᑎᓂᖃᕐᓱᑎᒃ ITK ᑲᑎᒪᔨᖏᑦ ᖃᓄᕐᓘᓃᑦ ᐊᓪᓚᒍᓯᖃᕈᑎᒃ, ᓄᓇᓖᑦ 
ᓇᒻᒥᓂᕐᒥᓂᒃ ᐅᖃᐅᓯᑦᓴᔭᒥᓂᒃ ᐊᑐᖏᓐᓇᓚᖓᑎᓪᓗᒋᑦ, ᑕᒪᖏᓐᓂ ᐅᖄᒍᓯᒥᓂ ᐊᒻᒪᓗ 
ᐊᓪᓚᒍᓯᕐᒥᓂ. ᔫᓂ 2017-ᒍᓕᕐᑎᓗᒍ, ᐱᓇᓱᐊᖃᑎᒌᑦᑏᑦ ᐸᕐᓀᒍᑎᓕᐅᕋᔭᕐᑎᓗᒋᑦ 
ᐆᑦᑐᕋᐅᑎᓕᐅᕐᓗᑎᒃ ᓇᓗᓀᕐᓯᐅᑎᐅᕙᓐᓂᐊᑐᓂᒃ ᐊᒻᒪᓗ ᐊᓪᓚᓯᒪᑦᓯᐊᕈᑎᑦᓴᖏᓐᓄᑦ 
ᒪᓕᒐᑦᓴᓂᒃ, ᐱᕙᓪᓕᐊᑎᑦᓯᐅᑎᓕᐅᕐᓗᑎᒃ ᐊᒻᒪᓗ ᐃᓱᓕᕕᑦᓴᓕᐅᕐᓗᑎᒃ 
ᓄᐃᑕᐅᓕᑌᓐᓇᕕᑦᓴᖏᓐᓂᒃ ᐊᑕᐅᓯᐅᓕᖓᔫᑉ ᐃᓄᒃᑐᑦ ᖃᓕᐅᔮᕐᐯᑎᒍᑦ ᐊᓪᓚᒍᓯᐅᑉ 
ᐅᖃᕈᓯᐅᑉ ᐊᒻᒪᓗ, ᑭᖑᓪᓕᐹᒥ, ᑲᔪᓯᑎᑕᐅᓚᖓᑎᓪᓗᒋᑦ ᑐᑭᓯᓂᐊᕐᓃᑦ ᐃᓄᐃᑦ 
ᓄᓇᖓᑦᓕᒫᒥ. 2020-ᐅᓕᕐᐸᑦ, ᑐᕌᒐᖅ ᐱᒋᐊᕐᑎᑕᐅᒐᔭᕐᑎᓗᒍ, ᐊᑕᐅᓯᐅᓕᖓᔪᒥᒃ 
ᐊᓪᓚᒍᓯᖃᖁᔨᓂᖅ ᐊᖏᕐᑕᐅᐸᑦ ITK-ᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓪᓚᒍᓯᖅ 
ᑲᔪᓯᑎᑕᐅᓚᖓᑉᐸᑦ ᐃᓕᓐᓂᐊᑎᑦᓯᓂᕐᓃᖃᑦᑕᓚᖓᓕᕐᑎᓗᒍ ᐃᓄᐃᑦ ᓄᓇᖓᑦᓂ.

ᐊᑕᐅᓯᖅ ᐃᓄᒃᑐᑦ ᑎᑎᕋᐅᓯᖅ ᐱᓇᓱᐊᖃᑎᒌᑦᑎᓄᑦ ᐃᓚᐅᔪᑦ, ᐃᓅᕕᒻᒥ, ᓯᑉᑎᒻᐱᕆ 2016

ᓄᓇᕕᒻᒥ ᓴᓇᔩᑦ
ᑭᖑᓂᖓᒍᑦ 30 ᐊᕐᕌᒍᐃᑦ ᑭᒡᒐᑐᕐᑕᐅᓂᖏᓐᓄᑦ ᓄᓇᓕᓕᒫᓂ ᑮᓇᐅᔭᖃᕐᑎᓯᔩᑦ, 2016-ᒥ ᑐᓴᕐᑎᓯᓂᖃᒻᒪᕆᓕᓚᐅᔪᕗᖅ 
ᓄᑖᑉ ᐃᓕᔭᐅᓚᖓᓕᕐᓂᖓᓂᒃ ᓄᓇᓕᓕᒫᓄᑦ ᓄᓇᕕᒻᒥ ᓴᓇᔨᓄᐊᖓᔪᒥᒃ. ᑰᑦᔪᐊᒥᐅᑦ ᐊᒻᒪᓗ ᓴᓪᓗᒥᐅᑦ 
ᑐᖕᖓᓱᑎᑦᓯᓚᐅᔫᑦ ᑭᒡᒐᑐᕐᑎᖏᓐᓂᒃ Commission de la construction du Québec (CCQ) ᓯᑉᑎᒻᐱᕆ 2016-
ᒥ ᐃᓚᐅᑎᑕᐅᑎᓪᓗᒍ ᑲᔪᓯᔪᓂᒃ ᐱᒐᓱᐊᕐᓂᐅᓯᒪᔪᓄᑦ ᓄᐃᑦᓯᒍᒪᒧᑦ ᓲᔪᓂᒃ ᓄᓇᓕᓕᒫᓂ ᓴᓇᔨᓂᒃ ᔫᓂ 2017 
ᓇᓪᓕᐅᑎᓚᐅᕐᑎᓇᒍ. ᑫᐋᔩ, ᒪᑭᕝᕕᒃ ᑯᐊᐳᔦᓴᓐ ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᕕᒃ ᐱᓇᓱᐊᖃᑎᖃᑦᓯᐊᐸᑦᑐᑦ CCQ-ᒥᒃ 
ᐃᓱᕐᕆᓇᕐᑐᑎᒍᑦ ᓅᑕᐅᓂᖓᓄᑦ ᓄᑖᑉ ᓄᓇᓕᓕᒫᓄᐊᖓᔪᖅ ᐃᓕᔭᐅᓂᖓᓄᑦ ᓄᑖᑉ ᓄᓇᓕᓕᒫᓂ ᐃᓕᒪᕕᖃᓚᖓᔫᑉ. 

ᓄᐃᑦᓯᒍᑕᐅᖃᑦᑕᓚᖓᔪᖅ ᐱᓇᓱᑦᑎᑖᕐᑕᓂᕐᓂᒃ ᐊᒻᒪᓗ ᐱᒋᐊᕆᐊᖃᓕᕐᐸᑕ ᐊᑐᐃᓐᓇᐅᖏᓐᓇᑎᑦᓯᕐᓂᓄᑦ ᒪᓕᒐᕐᓂᒃ 
ᓈᒻᒪᓈᕐᑎᓯᒪᓂᕐᓴᐅᓯᑎᓪᓗᒋᑦ ᐊᓪᓚᓯᒪᔪᐃᑦ ᐊᕕᑦᑐᓯᒪᓂᖏᓐᓃᑐᓂᒃ 29.0.31-ᖏᓐᓂ ᐊᒻᒪᓗ 29.0.32-ᖏᓐᓂ 
ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 
ᐊᖏᖃᑎᒌᒍᑎᓂ, ᐃᓱᒪᒋᓗᒋᓪᓗ 
ᓄᓇᓕᓕᒫᓂ ᐱᐅᓯᓪᓚᕆᐅᓲᑦ, 
ᐃᓚᐅᑎᓪᓗᒋᑦ ᐃᓄᐃᑦ ᐃᓗᒡᒍᓯᖓ 
ᐊᒻᒪᓗ ᐅᖃᐅᓯᖓ. ᑐᖕᖓᕕᒋᑦᓱᒋᑦ 
2016-ᒥ CCQ ᑭᑎᑦᔪᑎᖁᑎᖏᑦ, 
ᐊᒥᓲᓂᕐᐸᐅᓱᑎᒃ ᐅᓪᓗᒥ 
ᓄᓇᓕᓕᒫᓂ ᐱᓇᓱᑦᑎᐅᓕᕐᑐᑦ 
(ᐃᓚᐅᕕᐅᕗᑦ 122-ᒍᓕᕐᑐᓄᑦ 
ᓄᓇᕕᒻᒥᐅᓄᑦ) ᐱᓇᓱᐊᕐᐸᓱᑎᒃ 
ᓴᓇᓂᕐᒥ ᐱᓇᓱᒐᓪᓚᕆᒋᑦᓱᒍ.

ᐆᑦᑐᕋᐅᑎᓕᐅᕐᓂᖅ ᓄᓇᕕᒻᒥ ᒪᓕᒐᕐᓂᒃ ᐃᓄᑐᖃᕐᓄᑦ
ᐆᑦᑐᕋᐅᑎᓕᐅᕐᓂᖅ ᓄᓇᕕᒻᒥ ᒪᓕᒐᕐᓂᒃ ᐃᓄᑐᖃᕐᓄᑦ ᑭᖑᓪᓕᐹᕐᓯᐅᑕᐅᓂᐅᔭᕿᓕᕐᑐᖅ. ᑖᓐᓇ ᒪᓕᒐᖅ ᒪᓂᔨᓯᒪᓚᖓᔪᖅ 
ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᑎᒦᑦ ᓴᓇᕐᕈᑎᖃᕐᑎᓯᐅᑎᖏᓐᓂᒃ ᑕᓯᐅᕐᓯᓯᒪᐅᑎᓂᒃ ᐊᑯᓃᓚᖓᔪᓂᒃ ᐸᕐᓀᓯᒪᐅᑎᓕᐅᕐᓂᓂᒃ 
ᐱᑦᔪᑎᓕᓐᓂᒃ ᐃᓄᑐᙯᑦ ᐃᓱᐃᓪᓘᕈᑎᒋᓲᖏᓐᓂᒃ. ᑫᐋᔩ ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᓕᕆᓂᕐᓄᑦ ᐱᓇᓱᕝᕕᖓ, 
ᐊᑖᓃᑦᑎᓗᒍ ᐅᑭᐅᖃᖃᑎᒌᖕᖏᑐᑦ ᐃᓚᓐᓇᓴᕐᕕᓖᑦ ᓄᓇᓖᑦ ᐱᕙᓪᓕᐊᑎᑕᐅᒋᐊᕐᑎᓯᐅᑎᐅᑉ ᐱᓇᓱᐊᖃᑎᖃᓕᕐᑐᖅ 
ᐱᓇᓱᕝᕕᒃ Carrefour action municipale et famille, ᓄᓇᕕᒻᒥ ᐃᓗᓯᕐᓱᓂᓕᕆᓂᕐᒧᑦ ᑲᑎᒪᔨᓂᒃ, ᑲᑎᕕᒻᒥ 
ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᒻᒥᒃ ᐊᒻᒪᓗ ᑕᕐᕋᒥᐅᑦ ᓂᐱᖓᓂᒃ ᐱᑦᔪᑎᒋᑦᓱᒍ ᑖᓐᓇ ᐱᒻᒪᕆᒃ ᐱᓇᓱᐊᒐᖅ.

ᒪᐅᓂᓐᓂᑦ ᑕᓕᕐᐱᒧᑦ:ᓯᕗᓪᓕᐹᑦ: 
ᐅᔮᓐᑎ ᑯᐊᑕ (ᑫᐋᔩ), ᓕᑎᐊ ᑕᔭᕋ, ᒨᓱᓯ ᐸᑦᓚᔮᑦ (ᒪᑭᕝᕕᒃ), ᔨᐊᓯᑲ ᐱᓯᐊᑦ (ᑫᐋᔩ). ᑐᖓᓕᖏᑦ: 
ᐋᑐᕆ ᒧᔦ (CCQ), ᔪᐊᓇᓯ ᑯᓂᓕᐅᓯ (ᒪᑭᕝᕕᒃ), ᐃᒥᓖ ᕈᕕᓐ (CCQ), ᓕᑎᐊᑦ ᐃᑦᑐᖅ (ᒪᑭᕝᕕᒃ). 
ᐱᖓᔪᐃᖏᑦ: ᑌᕕᑦ ᓚᕈᔅ, ᔅᑎᐊᕓᓐ ᑯᒻᑐᐊ, ᐊᓕᕆ ᑎᑐ (ᒪᑭᕝᕕᒃ), ᔭᓇᓴᓐ ᐯᓕᐊ (CCQ).

ᓴᐅᒥᒻᒥᑦ ᑕᓕᕐᐱᒧᑦ: ᐊᑎᐊᓪ ᔮᓴ, ᐱᑦᔭᒥᓂ ᐋᕆᐊᖅ ᐊᒻᒪᓗ ᐹᐱ ᓯᓅᐹᓪ, ᖁᐊᖅᑕᖅ, ᒣ 2016

ᓄᑖᒍᓕᕐᑎᑕᐅᓂᖓ ᑕᓯᐅᔭᐅᑉ ᑎᒻᒥᔫᕐᓂᐊᕕᖓᑕ
Lᔪᓓ 5, 2016-ᒥ, ᑫᐋᔩᑉ ᑭᒡᒐᑐᕐᑎᖏᑦ, ᑯᐯᒃ ᑐᕐᖃᑕᕐᕕᖏᑦ ᐊᒻᒪᓗ ᓄᓇᓕᓐᓂ ᓂᕈᐊᕐᑕᐅᓯᒪᔪᑦ ᑭᒡᒐᑐᕐᑏᑦ ᑲᑎᓯᓚᐅᕐᓯᒪᔪᑦ 
ᐊᒥᓱᓂᒃ ᓄᓇᓕᒥᐅᓂᒃ ᐅᒃᑯᐃᑕᐅᑎᓪᓗᒍ ᓄᑖᒍᓕᕐᑎᑕᐅᓯᒪᔪᖅ ᐊᒻᒪᓗ ᐊᖏᓪᓕᑎᕐᑕᐅᓯᒪᔪᖅ ᑎᒻᒥᔫᕐᓂᐊᕕᒃ ᐊᒻᒪᓗ 
ᐊᓯᖏᑦ ᐃᓱᕐᕆᐅᑎᑕᖏᑦ ᑕᓯᐅᔭᒥ. ᐊᑦᔨᒌᖕᖏᑐᑦ ᐃᖏᕐᓂᖏᓐᓄᑦ ᐊᒻᒪᓗ ᓄᑖᖕᖑᓕᕐᑎᑕᐅᓯᒪᔪᑦ ᓴᓇᔭᐅᕐᖃᒦᑦ 
ᐱᓇᓱᐊᕐᑕᐅᓯᒪᔪᑦ ᑭᖑᓂᕐᒥ ᐊᕐᕌᒍᓂ ᐱᒻᒪᕆᖕᖑᑎᑕᐅᑦᓱᑎᒃ ᐊᑦᑕᓀᑦᑐᒦᑦᑎᓯᓂᑎᒍᑦ ᐊᒻᒪᓗ ᐱᖁᑎᒻᒪᕆᑦᑕᖓᑎᒍᑦ 
ᐱᑦᔪᑎᒋᑦᓱᒋᑦ ᑎᒻᒥᔫᓚᖓᔪᑦ, ᑎᒻᒥᔫᑦ ᐊᒻᒪᓗ ᑎᒻᒥᔫᕐᓂᐊᕕᒻᒥ ᐱᓇᓱᑦᑏᑦ. ᑖᑦᓱᒪ ᐱᓇᓱᐊᕐᑕᐅᓂᖓ, ᑲᑎᓂᖃᕐᑎᓗᒋᑦ 
ᐊᑭᖃᕐᓯᒪᔪᖅ $8.1 ᒥᓕᐊᓂᒃ, ᐊᑭᓕᕐᑕᐅᓱᑎᒃ ᐊᕐᖁᑎᒋᑦᓱᒋᑦ ᐱᖁᑎᒻᒪᕇᑦ ᓄᑕᐅᓪᓕᑎᕐᑕᐅᓂᖓᓄᑦ ᐸᕐᓀᓯᒪᐅᑎᖓᓄᑦ 
ᐅᑯᐊ Ministère des Transports 
du Québec (ᐊᐅᓚᒍᑎᓕᕆᕕᒃ, 
MTQ) ᐊᒻᒪᓗ ᑫᐋᔩᒧᑦ 2012-
ᒥ ᐊᒻᒪᓗ ᑕᕝᕙᓂ ᐊᕐᕌᒍᒥ 
ᐊᑑᑎᓂᖃᓚᖓᓕᕐᓱᑎᒃ.

ᐃᓘᓐᓇᑎᒃ ᑎᒻᒥᔫᕐᓂᐊᕖᑦ ᓄᓇᕕᒻᒥ 
ᐊᐅᓚᑕᐅᓂᓖᑦ, ᐃᖏᕐᕋᑎᑕᐅᑦᓱᑎᓪᓗ 
ᐊᒻᒪᓗ ᐱᐅᔫᖏᓐᓇᑎᑕᐅᑦᓱᑎᒃ ᑫᐋᔩᑉ 
ᐃᖏᕐᕋᐅᑎᓕᕆᓂᕐᒧᑦ ᐱᓇᓱᕝᕕᖓᓄᑦ. 
13-ᖏᑦ ᑖᒃᑯᐊ ᐃᓱᕐᕆᐅᑏᑦ 
ᐱᒋᔭᐅᔪᑦ MTQ-ᒧᑦ, ᑰᑦᔪᐊᒥ 
ᑎᒻᒥᔫᕐᓂᐊᕕᒃ ᐱᒋᔭᐅᑎᓪᓗᒍ ᑳᓇᑕᒥ 
ᐃᖏᕐᕋᐅᑎᓕᕆᔨᒃᑯᓄᑦ.

ᓄᓇᕕᒻᒥ ᑐᓴᕐᓂᔮᕐᑎᓯᔨᓄᑦ ᐱᓇᓱᒐᖅ
2016-ᒥ ᑕᑯᑦᓴᐅᒋᐊᖕᖓᓯᒪᔪᑦ ᓯᕗᓪᓕᐹᑦ ᐃᓕᓐᓂᐊᑎᑦᓯᓃᑦ, 
ᐊᑦᓴᑕᕈᓯᕐᓂᒃ, ᑯᑭᑕᐸᒍᓯᕐᓂᒃ ᐊᒻᒪᓗ ᖃᑎᑑᑦᓴᔭᓂᒃ ᑯᑭᑕᐸᐅᑎᓂᒃ 
ᐊᑐᕈᓯᕐᓂᒃ ᒪᓂᓯᒪᔭᖏᓐᓂᒃ ᑫᐋᔩᑉ ᐱᖕᖑᐊᓂᓕᕆᕕᖓᑕ ᐊᑖᓃᑦᑎᓗᒋᑦ 
ᓄᓇᕕᒻᒥ ᑐᓴᕐᓂᔮᕐᑎᓯᔨᓄᑦ ᐱᓇᓱᒐᐅᑉ. ᐊᕐᖁᑎᒋᑦᓱᒋᑦ ᐃᓅᖃᑎᒌᓂᒃ 
ᑐᓴᕐᓂᔮᕐᑎᓯᓂᕐᓂᒃ ᐃᓕᓐᓂᐊᑎᑦᓯᓂᖅ, ᐱᓇᓱᒐᖅ ᒪᓂᔨᓯᒪᐅᑕᐅᔪᖅ ᐅᓪᓗᓂ 
ᐊᒥᓱᓂ ᐃᓕᓐᓂᐊᑎᑦᓯᓂᖃᕐᐸᑎᓪᓗᒍ ᓄᓇᕕᒻᒥᐅᑦ ᐱᕕᑦᓴᖃᕐᑎᒋᐊᕐᓱᒋᑦ 
ᐃᓕᑦᓯᓗᑎᒃ ᑐᓴᕐᓂᔮᕐᑎᓯᑦᓯᐊᕈᑎᓂᒃ ᐊᒻᒪᓗ ᓄᐃᑎᒋᐊᕐᓱᒋᑦ 
ᑐᓴᕐᓂᔮᕐᑎᓯᔨᑦᓯᐊᒍᒍᓐᓇᓃᑦ ᓄᓇᓕᒥᓃᓪᓗᑎᒃ. ᓄᓇᓕᓐᓂ ᑐᓴᕐᓂᔮᕐᑎᓯᓃᑦ 
ᑲᔪᖏᕐᑐᑕᐅᕙᑦᑐᑦ ᐱᕙᓪᓕᑎᑦᓯᒋᐊᖁᔭᐅᔪᑦ ᐃᒻᒥᓂᕿᒍᓐᓇᓂᕐᒥᓂᒃ 
ᓄᓇᓕᓐᓂ ᐱᓇᓱᐊᕈᑕᐅᑦᓱᑎᒃ. 2017-ᒥ, ᑫᐋᔩ ᑕᑯᒥᓇᕐᑐᓕᐅᕐᓂᓄᑦ ᐊᒻᒪᓗ 
ᐃᓗᒡᒍᓯᕐᒧᑦ ᐱᓇᓱᒐᖓᑕ ᐊᔪᖀᒋᐊᕐᑎᖓ ᐸᕐᓀᓐᓯᒪᔪᖅ ᐊᕐᕕᑕᓛᕐᓂᐊᓂᕐᒥᒃ 
ᓄᓇᕕᒻᒥ ᓄᓇᓕᓐᓄᑦ ᐊᒥᓲᖕᖏᑐᓄᑦ ᐱᒐᓱᐊᕐᓂᖃᕐᓗᓂ ᐱᔪᑦᓴᐅᔮᕐᓂᓂᒃ 
ᐃᓚᐅᒍᒪᒐᔭᕐᑐᓂᓪᓗ ᓄᑖᒧᑦ ᑐᓴᕐᓂᔮᕐᑎᓯᔨᓂᒃ ᐱᑦᔪᑎᓕᒻᒧᑦ ᐱᓇᓱᒐᕐᒧᑦ 
ᐊᒻᒪᓗ ᑲᔪᓯᑎᓗᒋᑦ ᓇᓗᓀᕐᑐᐃᓃᑦ ᓄᓇᓕᒥᐅᓂᒃ ᐱᓯᑎᖕᖑᕈᓐᓇᑐᓂᒃ.

ᕗᐃᓕ ᓇᓚᑦᑑᔭᖅ (ᓴᐅᒥᐊᓂ) ᐊᒻᒪᓗ 
ᑌᓴᓐ ᔅᑲᓪᒪᓐ

ᐅᓕᑦᑕᓂᐅᔭᓕᒃ ᒥᕐᖑᐃᓯᕐᕕᒃ
ᐅᒃᑯᐃᑕᐅᓂᖓ ᐅᓕᕐᑕᓂᐅᔭᓕᒃ ᒥᕐᖑᐃᓯᕐᕕᐅᑉ ᐊᑑᑎᓚᐅᕐᓯᒪᔪᖅ ᐊᒃᑑᐱᕆ 14-ᒥ ᐅᒃᑯᐃᓯᖃᑕᐅᑎᓪᓗᒍ ᑫᐋᔩᑉ ᑐᑭᒧᐊᑦᑎᓯᔨᖓ 
ᔨᐊᓂᕙ ᒪᓂ, ᑯᐯᑉ ᑐᕐᖃᑕᕐᕕᖓ ᓇᐹᕐᑐᓄᑦ, ᐆᒪᔪᓄᑦ ᐊᒻᒪᓗ ᒥᕐᖑᐃᓯᕐᕕᓄᑦ ᐊᒻᒪᓗ ᑐᕐᖃᑕᕐᕕᒃ ᑲᒪᒋᔭᓕᒃ Nord-du-
Québec and Abitibi–Témiscamingue-ᒥ ᓄᓇᓂᒃ ᓘᒃ ᐸᓛᖕᓯᐊᑦ, ᑯᐯᑉ ᐅᖃᕐᕕᒪᕆᖓᓂ ᑭᒡᒐᑐᕐᑎ ᐅᖓᕙᒥᒃ ᔮᓐ ᐳᑦᓴ, 
ᑲᖏᕐᓱᐊᓗᑦᔪᐊᒥᐅᑦ ᓄᓇᓕᓐᓂ ᓯᕗᓕᕐᑎᖓ ᕼᐃᓪᑕ ᓯᓅᐹᓪ, ᓯᑕᒣᕆᔭᐅᔪᒥᒃ ᑳᓇᑕᒥ ᒥᕐᖑᐃᓯᕐᕕᒥᒃ ᓄᐃᑕᐅᓯᒪᔪᒥᒃ ᓄᓇᕕᒻᒥ, 
ᑕᒐ ᑐᖓᓕᕆᔭᐅᓕᕐᑐᖅ ᑯᐯᒻᒥ ᐊᖏᓂᕐᐹᒧᑦ ᓄᓇᖁᑎᖃᕐᓱᑎᒃ 5,293 km2 -ᖓᓂᒃ George River Plateau, ᑖᕙᓐᓇᓗ 
ᐱᒻᒪᕆᖁᑎᒋᔭᐅᑦᓱᓂ ᐱᐊᕐᕿᐅᕕᐅᓲᒍᓂᖓᓄᑦ ᓄᓇᓕᓕᒫᓃᓲᓄᑦ ᑯᑦᓴᓇᕐᑎᒦᓕᕐᑐᓄᑦ ᑐᑦᑐᓄᑦ ᑲᑎᒪᓲᓄᑦ ᐊᑎᖃᕐᑎᑕᐅᑦᓱᑎᒃ. 
George River, ᑖᓐᓇᓗ, ᐱᑕᖃᓲᒻᒪᕆᐅᑦᓱᑎᒃ Atlantic-ᒦᓱᓂᒃ ᓵᒪᓂᒃ ᐊᒻᒪᓗ ᐃᖃᓗᑉᐱᓂᒃ, ᐊᓯᖃᕐᒥᓱᑎᒃ ᐆᒪᔪᓂᒃ 
ᑖᕙᓃᓲᑦᓴᔭᓂᒃ.

ᐊᕐᕌᒍᓂ ᑕᐅᓴᓐᑎᓂ ᓄᓇᒋᔭᐅᓯᒪᓕᕇᕐᓱᓂ ᓄᓇᖃᕐᖄᑐᕕᓂᕐᓄᑦ, ᐃᓕᑕᕆᔭᐅᓂᖃᕐᒥᔪᖅ ᐊᓯᖃᖕᖏᑐᓂᒃ ᐱᑕᖃᕐᓂᒥᓄᑦ ᐃᓄᐃᑦ 
ᐊᒻᒪᓗ ᓇᔅᑲᐲᑦ ᐃᓗᒡᒍᓯᕐᒥᓂᒃ ᑕᑯᑦᓴᐅᑎᑦᓯᒍᑎᑕᖃᕐᓂᒥᓄᑦ. ᐃᓄᐃᑦ, ᓇᔅᑳᐲᑦ ᐊᒻᒪᓗ ᑯᔩᑦ ᐊᓪᓓᑦ ᓱᓕ ᓇᔪᕐᑎᖃᕐᑎᑕᐅᔪᑦ 
ᐱᔪᓐᓇᐅᑎᒥᓂᒃ ᐆᒪᔪᕐᓯᐅᕈᓐᓇᓱᑎᒃ ᒥᕐᖑᐃᓯᕐᒥ. ᐱᖓᓲᔪᕐᑐᑦ ᐊᕐᕌᒍᐃᑦ ᐊᓂᒍᕋᑕᕐᑎᓗᒋᑦ ᐱᓇᓱᐊᖃᑎᒌᑉᐸᓂᖏᑦ ᓄᓇᓕᖏᑦ 
ᐃᓄᐃᑦ ᑰᑦᔪᐊᒥᐅᑦ ᐊᒻᒪᓗ ᑲᖏᕐᓱᐊᓗᑦᔪᐊᒥᐅᑦ, ᓈᔅᑲᐲᑉ ᓄᓇᓕᖓ ᑳᒍᐊᒍᐊᑦᓯᑲᒫᒃ, ᑫᐋᔩᒃᑯᑦ, ᒪᑭᕝᕕᒃ ᑯᐊᐳᔦᓴᒃᑯᑦ, ᐊᒻᒪᓗ 
Ministère des Forêts, de la Faune et des Parcs (ᓇᐹᕐᑐᓕᕆᓂᖅ, ᐆᒪᔪᓕᕆᓂᖅ ᐊᒻᒪᓗ ᒥᕐᖑᐃᓯᕐᕕᓕᕆᓂᖅ) 
ᓄᐃᑦᓯᖃᑎᒌᑦᓯᒪᓕᕐᑐᑦ ᓄᑖᒥᒃ ᑳᓇᑕᒥ ᒥᕐᖑᐃᓯᕐᕕᐅᖁᔭᐅᓯᒪᔪᒥᒃ ᐊᓱᐃᓛ ᐱᒐᓱᐊᑦᓴᓂᕐᒥᓄᑦ. ᐊᕐᕌᒍᐃᑦ ᑕᓪᓕᒪᐅᔪᖕᖏᒐᕐᑐᑦ 
ᓈᕋᑕᕐᑎᓗᒋᑦ, ᑫᐋᔩ ᐱᓇᓱᐊᖃᑎᖃᑦᓯᒪᓕᕐᑐᖅ ᐃᓱᒫᓘᑎᖃᕐᓂᐹᓂᒃ ᓄᓇᓕᓐᓂᒃ ᐊᒻᒪᓗ ᑯᐯᑉ ᑲᕙᒪᖓᓂᒃ ᓄᐃᑕᐅᒋᐊᖃᕐᓂᖏᓐᓄᑦ 
ᐊᑦᔨᒌᖕᖏᑐᑦ ᑳᓇᑕᒥ ᒥᕐᖑᐃᓯᕐᕖᑦ ᓄᓇᓕᓕᒫᓃᓪᓗᑎᒃ. ᓯᕗᓪᓕᐹᒥ ᐊᑎᖃᕐᑎᑕᐅᓯᒪᔪᖅ Monts-Pyramides, ᐅᓕᑦᑕᓂᐅᔭᓕᒃ 
ᖃᒻᒥᐅᓂᕐᐹᖅ ᐱᒋᐊᕐᑎᑕᐅᕙᓪᓕᐊᓯᒪᑎᓪᓗᒋᑦ ᑖᒃᑯᐊ ᓄᐃᑕᐅᕐᖃᒥᐅᓂᕐᐸᐅᓕᕐᑐᖅ. ᑫᐋᔩ ᐊᒻᒪᓗ ᓄᓇᕕᒻᒥ ᒥᕐᖑᐃᓯᕐᕖᑦ 
ᑎᓕᔭᐅᒪᓂᖃᕐᒥᔪᖅ ᐃᖏᕐᕋᑎᑦᓯᓚᖓᑎᓪᓗᒋᑦ ᒥᕐᖑᐃᓯᕐᕕᓂᒃ ᓄᓇᕕᒻᒥ ᐃᑲᔪᕐᑎᓗᒍ ᑯᐯᑉ ᑲᕙᒪᖓ. ᓄᓇᕕᒻᒥ ᒥᕐᖑᐃᓯᕐᕖᑦ 
ᑐᕌᖓᔪᑦ ᐅᖑᒪᔭᐅᒋᐊᖃᕐᓂᖏᓐᓄᑦ ᐱᒻᒪᕆᑦᑕᖏᑦ ᓄᓇᐅᑉ ᐊᕙᑎᐅᑉ ᐱᐅᓯᖓᓄᑦ ᐊᒻᒪᓗ ᑖᑦᓱᒧᖓᐅᓕᖓᓪᓚᕆᑦᑐᓄᑦ 
ᓄᓇᐅᑉ ᐋᕐᕿᓱᕐᓯᒪᓪᓚᕆᓐᓂᖓᓄᑦ ᓱᒃᑯᑕᐅᑎᑕᐅᑦᑌᓕᑎᑦᓱᒋᑦ ᑭᓇᓕᒫᒃᑯᑦ ᐱᓇᓱᐊᕐᑕᖏᓐᓄᑦ ᓄᑕᐅᓪᓕᕈᓐᓇᑐᑦᓴᔭᐅᖕᖏᑐᓂᒃ 
ᐱᓇᓱᐊᕐᕕᐅᑎᑕᐅᑦᑌᓕᓚᖓᑎᓪᓗᒍ. ᑳᓇᑕᒥ ᒥᕐᖑᐃᓯᕐᕖᑦ ᐃᑉᐱᒋᔭᖃᓪᓚᕆᒍᑕᐅᔪᑦ ᓄᖑᖏᓐᓇᑎᑦᓯᑌᓕᓂᕐᒥᒃ ᐊᕐᖁᑎᒋᓗᒋᑦ 
ᓄᐃᑎᑕᐅᒋᐊᑦᓯᐊᓯᒪᔪᑦ ᐃᓕᓐᓂᐊᑎᑦᓯᕕᑦᓭᑦ ᐊᒻᒪᓗ ᐱᖕᖑᐊᕕᑦᓭᑦ ᐃᓂᖃᑦᓯᐊᑎᑦᓯᕕᐅᑎᓪᓗᒋᑦ ᓄᓇᕕᒻᒥᐅᓂᒃ ᐊᒻᒪᓗ 
ᓯᓚᕐᔪᐊᓕᒫᒥ ᐊᐅᓪᓚᑕᕐᑐᓂᒃ ᑕᑯᔭᕐᑐᖑᐊᕐᓱᑎᒃ.

ᓄᓇᓕᓐᓄᑦ ᐊᕐᕕᑕᕐᓂᖅ
ᑖᓐᓇ ᐊᑑᑎᓕᐅᒥᔮᓲᒍᒻᒪᑦ, ᑐᑭᒧᐊᑦᑎᓯᔨ, ᐃᓘᓐᓈᓄᐊᖓᔪᓂᒃ ᑲᒪᔨᒻᒪᕆ ᐊᒻᒪᓗ ᐊᐅᓚᑦᓯᕕᓐᓂᒃ ᑭᒡᒐᑐᕐᑎᖏᑦ 
ᑫᐋᔩᑉ ᐊᕐᕕᑕᕐᑎᓗᒋᑦ ᓄᓇᓕᓐᓄᑦ ᑲᑎᓯᒋᐊᕐᑐᓱᑎᒃ ᓄᓇᓕᓐᓂ ᑲᔪᓯᑎᑦᓯᔨᐅᖃᑕᐅᔪᓂᒃ ᐊᒻᒪᓗ ᓄᓇᓕᓐᓂ ᑫᐋᔩᑉ 
ᐱᓇᓱᑦᑎᖁᑎᖏᓐᓂᒃ, ᐊᒻᒪᓗ ᐅᖃᐅᓯᑦᓴᖏᓐᓂᒃ ᐳᑯᒋᐊᕐᓱᑎᒃ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᐅᐃᒪᓇᕐᑐᖁᑎᖏᑦ 
ᑐᓴᕆᐊᕐᓱᒋᑦ. 2016-ᒥ, ᐊᕐᕕᑕᕐᕕᐅᓚᐅᔫᑦ ᐅᑯᓄᖓ ᓄᓇᓕᓐᓄᑦ ᐃᓄᑦᔪᐊᖅ, ᑕᓯᐅᔭᖅ ᐊᒻᒪᓗ ᓴᓪᓗᐃᑦ. 

ᐃᓪᓗᒥᒃ ᐅᒃᑯᐃᖔᕐᑎᓯᓂᕐᓄᑦ ᐱᓇᓱᐊᕐᑌᑦ

ᐊᕐᕌᒍᓂ ᐱᖓᓱᓂ ᐊᓂᒍᕐᓯᒪᓕᕐᑐᓂ, ᑫᐋᔩᑉ ᑐᓴᐅᒪᖃᑦᑕᐅᑎᓕᕆᓂᕐᓄᑦ ᐱᓇᓱᕝᕕᖓ ᑲᔪᓯᑎᑦᓯᕙᓕᕐᑐᖅ ᐅᒃᑯᐃᖔᕐᑎᓯᓂᕐᓂᒃ ᐃᓪᓗᓂᒃ 
ᑕᑯᔭᐅᑎᑦᓯᒋᐊᕈᑎᐅᑎᓪᓗᒋᑦ ᐱᓇᓱᐊᕐᐸᑕᖏᓐᓂᒃ ᑫᐋᔩᑉ ᐱᓇᓱᑦᑎᖏᑦᑕ ᒪᓂᔨᓯᒪᐅᑎᒋᑦᓱᒍ ᐅᕕᒃᑲᓄᑦ ᐱᕕᑦᓴᖃᕐᑎᒋᐊᕐᓱᒋᑦ ᑫᐋᔩᑉ 
ᐱᓇᓱᕝᕕᖏᓐᓂᒃ ᑕᑯᒍᓐᓇᓯᑎᓗᒋᑦ ᐊᒻᒪᓗ ᐃᓕᑦᓯᓗᑎᒃ ᖃᓄᐃᑦᑑᒋᐊᖃᓲᒍᓂᖏᓐᓂᒃ ᐊᒻᒪᓗ ᐃᓕᓴᕐᓯᒪᐅᑎᒋᒋᐊᖃᕐᐸᑕᖏᓐᓂᒃ 
ᐱᓇᓱᐊᕈᒪᔪᑦ ᑎᒥᐅᑉ ᐱᓇᓱᕝᕕᖏᓐᓂᒃ ᐊᑦᔨᒌᖕᖏᑐᓂ ᐃᓕᒃᑰᑎᕐᓱᑎᒃ ᐱᓇᓱᕝᕕᖏᓐᓂ. 2016-ᒥ ᑎᒻᒥᔫᕐᓂᐊᕕᒻᒥ ᑎᒻᒥᔫᓂᒃ 
ᐊᐳᕐᑎᓯᑦᑌᓕᕕᒃ ᐊᒥᓱᐃᒍᓗᑎᓗ ᒥᑦᑕᑐᓂᒃ ᖃᖓᑦᑕᑐᓂᒃ ᓯᕗᓕᕐᕕᒃ, ᓄᓇᓕᓐᓂ ᐱᓇᓱᒐᑦᓴᓕᕆᓂᕐᓄᑦ ᐊᓪᓚᕕᒃ ᐊᒻᒪᓗ 
ᐊᑦᔨᒌᖕᖏᑐᑦ ᐊᓯᖏᑦ ᐱᓇᓱᕝᕖᑦ ᐳᓛᕆᐊᕐᑕᐅᓚᐅᔫᑦ ᐃᓚᒌᑦᑎᑐᓄᑦ. ᓴᓪᓗᓂ ᐊᑑᑎᓂᖃᓚᐅᔫᖅ ᑖᓐᓇ ᒣᒥ, ᑲᖏᕐᓱᐊᓗᑦᔪᐊᒥᓗ 
ᓅᕕᒻᐱᕆᒥ ᐊᑑᑎᓂᖃᕐᑎᑕᐅᓚᐅᔪᑦᓱᓂ. ᐃᓪᓗᓂᒃ ᐅᒃᑯᐃᖔᕐᑎᓯᓂᕐᒥ ᐱᓇᓱᐊᕐᑌᑦ ᐱᑦᔪᑎᖃᓲᒍᒻᒥᔪᑦ ᐃᓕᑕᕆᔭᐅᑎᒋᐊᕐᓱᒋᑦ 
ᐱᓇᓱᐊᕈᑎᒋᒋᐊᖃᕐᐸᑕᖏᑦ ᑫᐋᔩᑦ ᐱᓇᓱᑦᑎᖏᑦᑕ ᓄᓇᓕᒥᓂᒃ ᐱᑦᓯᐊᓂᕐᒧᐊᖓᓃᑦ ᐱᑦᔪᑎᐅᓪᓚᕆᑦᑎᓗᒋᑦ. ᑕᑯᔭᕐᑐᑕᐅᓛᓕᕐᒥᔪᑦ 
ᓄᓇᓖᑦ 2017 ᑰᑦᔪᐊᕌᐱᒃ, ᐅᒥᐅᔭᖅ, ᐳᕕᕐᓂᑐᖅ, ᐊᑯᓕᕕᒃ ᐊᒻᒪᓗ ᐃᕗᔨᕕᒃ.

ᖃᒥᑎᕆᕕᖃᐅᑎᒃ, ᓴᓪᓗᓂ

ᑲᑎᑦᑕᕕᒃ ᐊᒥᓱᐃᑎᒍᑦ ᐱᑦᔪᑎᓕᓐᓂᒃ 
ᐃᓗᒡᒐᓯᓕᕆᕕᒃ
ᔫᓂ 14, 2016-ᒥ, ᑫᐋᔩᑉ ᐊᐅᓚᑦᓯᔨᑐᖃᖏᑦ, ᑐᕐᖃᑕᕐᕕᒃ ᑲᒪᒋᔭᓕᒃ ᓄᓇᖃᕐᖄᑐᕕᓂᕐᓂᒃ ᔨᐅᕗᔨ ᑭᐊᓕ, ᑯᐯᑉ 
ᐅᖃᕐᕕᒪᕆᖓᓂ ᑭᒡᒐᑐᕐᑎ ᐅᖓᕙᒧᑦ ᔮᓐ ᐳᑦᓴ, ᑮᐅᔭᓕᕆᔨᖓ ᒪᑭᕝᕕᒃ ᑯᐊᐳᔦᓵᐅᑉ ᐊᒻᒪᓗ ᓄᓇᓕᓐ ᑲᑎᒪᔩᑦ 
ᑲᕙᒫᐱᒃᑯᖏᓐᓂ ᑰᑦᔪᐊᕌᐱᐅᑉ ᑲᑎᓚᐅᔫᑦ ᓯᕗᓪᓕᐹᑦᓯᐊᒥ ᑲᑎᒍᑎᖃᕐᓂᒦᑦᓱᑎᒃ ᑐᓴᕐᑕᐅᑎᑕᐅᑎᓪᓗᒍ ᓴᓇᔭᐅᒐᔭᕐᓂᖓ 
ᑲᑎᑦᑕᕕᒃ ᐊᒥᓱᐃᑎᒍᑦ ᐱᑦᔪᑎᓕᓐᓂᒃ ᐃᓗᒡᒍᓯᓕᕆᕕᒃ. (ᑲᑎᑦᑕᕕᐅᑉ ᑐᑭᖓ ᖃᓪᓗᓈᕐᑎᑐᑦ ᑐᑭᓯᓇᕐᑎᑕᐅᔪᖅ). 
ᑖᓐᓇ ᐱᓇᓱᕝᕕᓴᖅ ᐱᒻᒪᕆᐅᑦᓱᓂ ᐱᓇᓱᐊᕋᑦᓴᐅᓕᕐᑐᑦ ᓄᓇᓕᓕᒫᓂ ᑲᑎᓂᓖᑦ ᑮᓇᐅᔭᖃᕐᑎᐅᓂᖏᑦᑕ 
ᐅᓄᕐᓂᖃᓛᕐᑎᓗᒋᑦ $5.5 ᒥᓕᐊᓂ ᑖᒃᑯᐊᓗ ᐃᓚᖏᑦ $1.6 ᒥᓕᐊᓐ ᐱᓯᒪᓛᕐᑎᓗᒋᑦ ᑫᐋᔩᒃᑯᓂᑦ ᐊᕐᖁᑎᒋᓗᒍ 
ᐱᕙᓪᓕᐊᓂᖅ ᐱᓇᓱᒐᖅ. ᑫᐋᔩᑉ ᓄᓇᓕᓐᓂᒃ ᐱᐅᒃᑯᑎᖃᕐᑎᓯᓂᕐᓄᑦ ᐱᓇᓱᕝᕕᖓ ᐊᐅᓚᑦᓯᓚᖓᒻᒥᓱᓂ ᐱᓇᓱᒐᕐᒥᒃ. 
ᐃᓂᖃᕐᕕᐅᒍᓐᓇᓚᖓᑦᓱᓂ ᑎᑭᓪᓗᒋᑦ 300 ᐃᓄᐃᑦ, ᓄᑖᖅ ᐱᖁᑎᒻᒪᕆᒃ ᑲᔪᕐᓯᓚᖓᔪᖅ ᐱᕙᓪᓖᒋᐊᒻᒪᕆᓐᓂᒥᒃ 
ᐃᓗᒡᒍᓯᕐᒥᒃ ᐊᒻᒪᓗ ᓄᓇᓕᓐᓂ ᐱᓇᓱᐊᕐᑕᐅᓲᓂᒃ ᐆᑦᑑᑎᒋᑦᓱᒋᑦ ᑕᑯᓐᓇᐅᔮᕐᑎᓯᓃᑦ, ᑐᓴᕐᓂᔮᕐᑎᓯᓃᑦ, ᑖᓂᓯᕐᓃᑦ 
ᐊᒻᒪᓗ ᑲᑎᒪᓂᒻᒪᕆᖃᕐᓃᑦ. ᐊᒻᒪᓗ ᑕᑯᑦᓴᐅᑎᓗᒋᑦ ᐃᓄᐃᑦ ᐃᓗᒡᒍᓯᖓᓂᒃ ᐊᕐᖁᑎᒋᓗᒋᑦ ᐱᖁᓯᑐᖃᕐᑎᒍᑦ 
ᑐᓴᕐᓂᔮᕐᑎᓯᐅᑏᑦ, ᑕᑯᓐᓇᐅᔮᕐᑎᓯᓃᑦ, ᐱᖕᖑᐊᓃᑦ ᐊᒻᒪᓗ ᐅᖃᐅᓯᑎᒍᑦ ᐱᕙᓪᓕᐊᓯᒪᓂᕐᓂᒃ ᐅᓂᒃᑲᐅᓯᖃᕐᓃᑦ, 
ᐊᓯᖃᕐᒥᑎᓪᓗᒋᑦ ᐅᕝᕙᓘᓐᓃᑦ ᐱᐅᓯᕆᓲᖏᓐᓂᒃ ᐃᓅᖃᑎᒌᑦ ᐊᒻᒪᓗ ᐃᓄᐃᑦ ᑕᑯᒥᓇᕐᑐᖁᑎᒋᓲᖏᓐᓂᒃ, ᐱᓇᓱᕝᕕᒃ 
ᐅᓪᓗᒥ ᐊᒻᒪᓗ ᓯᕗᓂᕐᒥ ᐃᓅᖃᑦᑕᓛᕐᑐᓂᒃ ᑕᑯᑦᓴᖁᑎᖏᓐᓂᒃ ᓯᕗᓪᓕᕕᓂᕐᑕ ᐊᒻᒪᓗ ᐱᕙᓪᓕᐊᑎᑦᓯᕕᐅᓛᕐᒥᓱ 
ᐃᓄᐃᑦ ᐱᐅᓯᑐᖃᖏᓐᓂᒃ ᐊᓯᐅᑎᑦᓯᑌᓕᓂᕐᒥᒃ. ᐊᒻᒪᓗ, ᒪᕐᕉᒃ ᐃᓅᒃ ᑕᑯᒥᓇᕐᑐᓕᐅᕐᑏᒃ ᓇᓪᓕᑳᕐᑕᐅᓛᕐᓱᑎᒃ 
ᐱᓕᐅᑎᓂᖃᕐᑎᓗᒍ ᑰᑦᔪᐊᕌᐱᒻᒥ ᕗᐊᒻᒪᑰᔅᑐᐃᒥᓪᓗ ᐃᓕᔭᐅᓯᒪᓯᒪᓛᕐᑑᒃ ᑕᑯᑦᓴᐅᒍᑎᒋᕙᓐᓂᐊᓕᕐᑕᒋᒃ ᐃᓘᑉ 
ᓴᓇᔭᐅᓂᖓᑕ ᐸᕐᓀᑕᐅᓯᒪᒍᑎᖓᓄᑦ ᐃᓚᐅᓗᑎᒃ. ᑲᑎᑦᑕᕕᒃ ᐊᒥᓱᐃᑎᒍᑦ ᐱᑦᔪᑎᓕᓐᓂᒃ ᐃᓗᒡᒐᓯᓕᕆᕕᒃ 
ᑲᔪᓯᖏᓐᓇᓚᖓᖕᖏᑐᒥᒃ ᑕᑯᑦᓴᐅᑎᑦᓯᕕᐅᓛᕐᑐᖅ ᐃᓄᐃᑦ ᑕᑯᒥᓇᕐᑐᓕᐅᕈᓯᖏᓐᓂᒃ. ᐅᒃᑯᐃᑕᐅᓛᕐᓂᖓ 
ᓂᕆᐅᒋᔭᐅᓚᖓᔪᖅ ᑲᔪᓯᓂᖃᕐᑎᑕᐅᔪᑦᓴᐅᑎᓪᓗᒍ ᒣ 2017-ᒥ.

ᑭᖑᓂᖓᒍᑦ ᓄᐃᑕᐅᓚᐅᔪᑎᓪᓗᒋᑦ ᐱᑦᔪᑎᖃᓪᓚᕆᑦᑐᑦ ᑐᓴᕐᑎᓯᐅᑏᑦ ᕕᕗᐊᔨ 2016-ᒥ ᑯᐹᐯᒻᒥ ᐅᓐᓂᓗᕕᕝᒧᑦ ᑎᒍᔭᐅᒪᕕᓐᓄᑦ, 
ᐊᐅᓚᑕᐅᓂᖏᓐᓄᑦ ᐃᕐᖃᑐᐃᕕᒻᒧᐊᖓᔪᑦ ᐊᒻᒪᓗ ᐱᖁᔭᕐᓂᒃ ᓯᖁᒥᑦᓯᑎᑦᓯᑌᓕᓂᕐᓄᑦ ᓄᓇᕕᒻᒥ, ᑯᐯᒻᒥ ᑐᕐᖃᑕᕐᕕᒃ ᐃᓄᐃᑦ 
ᐊᑦᑕᓀᑦᑐᒦᑦᑎᑕᐅᓂᖏᓐᓄᑦ ᒪᕐᑌᓐ ᑯᐃᑐ ᐊᒻᒪᓗ ᑐᕐᖃᑕᕐᕕᒃ ᑲᒪᒋᔭᓕᒃ ᓄᓇᖃᕐᖄᑐᕕᓂᕐᓂᒃ ᔨᐊᕗᔨ ᑭᐊᓕ ᐳᕕᕐᓂᑐᓕᐊᓚᐅᔫᑦ 
ᓯᑉᑎᒻᐱᕆᒥ ᑲᑎᓯᒋᐊᕐᑐᓱᑎᒃ ᑫᐋᔩᕐᒃᑯᓂᒃ ᐊᒻᒪᓗ ᓄᓇᓕᓕᒫᓂ ᑲᒪᖃᑕᐅᔪᓂᒃ ᐊᒻᒪᓗ ᑐᓴᕐᑎᓯᒋᐊᕐᑐᓱᑎᒃ ᐋᕐᕿᓱᐃᓯᒪᐅᑎᑦᓴᓂᒃ 
ᐊᒻᒪᓗ ᐱᒋᐊᕐᑎᑕᐅᔪᑦᓴᓂᒃ ᐃᖏᕐᕋᓯᑎᑕᐅᒍᔭᕐᑐᓂᒃ ᑐᓴᕐᑎᓯᐅᑏᑦ ᐃᑉᐱᒋᓗᒋᑦ. ᐋᕐᕿᓯᒪᐅᑎᐅᒐᔭᕐᑎᓗᒋᑦ ᐱᓀᓗᑕᐅᕙᑦᑐᓂᒃ 
ᐅᖃᐅᓯᕆᔭᐅᓚᐅᔫᑦ ᐆᑦᑑᑎᒋᑦᓱᒋᑦ ᐃᑉᐱᒍᓱᒍᑏᑦ ᑎᒍᔭᐅᒪᕕᒻᒦᑐᑦ ᓇᔪᕐᐸᑕᖏᓐᓂᒃ ᐊᒻᒪᓗ ᐅᓄᕐᓯᒋᐊᕐᓗᒋᑦ ᑎᒻᒥᔫᓂᒃ 
ᓵᑕᕐᐸᒋᐊᖃᕐᓃᑦ ᐃᑭᓪᓕᐅᒥᑎᑕᐅᓯᒪᓚᕿᑎᓪᓗᒋᑦ ᓄᓇᓕᓐᓂ ᑎᒍᔭᐅᒪᕕᓐᓂ ᓂᓐᓂᐅᕋᐅᑎᕙᑦᑐᑦ ᐃᕐᖃᑐᐃᕖᑦ ᐊᕐᕕᑕᕐᑏᑦ 
ᓄᓇᓕᓐᓃᓂᖏᓐᓂ. ᓄᑖᑦ ᑮᓇᐅᔭᖃᕐᑎᓯᐅᑏᑦ ᑐᕌᖓᔪᑦ ᒪᑭᑕᐅᑎᒃ ᐃᓄᐃᑦ ᓄᓇᓕᓐᓂ ᑎᒍᔭᐅᒪᕕᓐᓃᓯᒪᔪᑦ ᐊᓇᕐᕋᖃᕐᑎᑕᐅᕕᖓᓄᑦ 
ᑲᖏᕐᓱᒥ ᑐᓴᕐᑕᐅᑎᑕᐅᓚᐅᔪᒻᒥᔪᑦ. ᐱᓇᓱᕝᕕᒃ ᑲᔪᓯᑎᑦᓯᕙᒻᒥᒪᑦ ᓄᓇᓕᓐᓄᑦ ᐃᓚᒋᔭᐅᑦᓯᐊᕈᓐᓇᑎᑦᓯᒋᐊᕐᑎᓯᓂᕐᓄᑦ 
ᑭᒡᒐᑐᕐᑕᐅᓂᖏᓐᓂᒃ ᐃᓄᐃᑦ ᐱᖁᔭᓂᒃ ᓯᖁᒥᑦᓯᓂᑯᐃᑦ. 

ᑕᕝᕙᓂᑦᓭᓇᖅ, ᑫᐋᔩ ᐊᒻᒪᓗ ᑯᐯᑉ ᑲᕙᒪᖓ ᑐᓴᕐᑎᓯᓚᐅᔫᒃ ᓄᑕᐅᓪᓕᑎᕐᑕᐅᒐᔭᕐᓂᖓᓂᒃ ᐃᓱᕐᕈᑏᑦ ᐱᓇᓱᒐᐅᑉ ᑐᕌᖓᔫᑉ 
ᓄᓇᓕᓐᓂ ᐱᖁᑎᒻᒪᕇᑦ ᐱᐅᓴᕐᑕᐅᓂᖏᓐᓄᑦ. ᑖᓐᓇ ᓯᑕᒣᒋᓕᕐᑕᖓ ᐱᓇᓱᐊᕐᑕᐅᓂᖓᑕ ᐊᑑᑎᒍᒪᕐᓂᐊᑎᓪᓗᒍ 2020-
ᒥ. ᑐᓴᕐᑎᓯᓃᑦ ᐃᓚᖃᓚᐅᔪᕗᑦ ᓄᑖᒎᖅ $100 ᒥᓕᐊᓂᒃ ᑮᓇᐅᔭᖃᕐᑎᓯᐅᑏᑦ ᐃᓗᐃᒃᑫᑦ ᒪᓂᔭᐅᒐᔭᕐᑎᓗᒋᑦ ᑐᕌᖓᔪᑦ 
ᓴᓇᔭᐅᓂᖏᓐᓄᑦ ᐊᒻᒪᓗ ᓄᑕᐅᓪᓕᑎᕐᑕᐅᓂᖏᓐᓄᑦ ᓄᓇᓕᓐᓂ ᐱᖁᑎᒻᒪᕇᑦ, ᐊᒻᒪᓗ ᓄᓇᒃᑰᔫᖁᑎᖏᑦ ᓄᓇᓕᓐᓂᒃ ᑭᒡᒐᑐᕈᑎᓄᑦ 
ᓂᐅᕕᐊᕆᔭᐅᓂᖏᓐᓄᑦ. 1999-ᒥᓂᑦ ᐊᒻᒪᓗ ᐃᓚᒋᔭᐅᑎᓪᓗᒍ ᓯᑕᒣᒋᓕᕐᑕᖓᓂ ᐱᓇᓱᐊᕐᑕᐅᓂᖏᑦᑕ, ᐃᓱᕐᕈᑏᑦ ᐱᓇᓱᒐᖅ 
ᓱᓪᓕᒍᑎᑦᓴᓰᓯᒪᔪᖅ ᑮᓇᔭᕐᑕᓰᓯᒪᓂᕐᒥᒃ ᐊᑭᖃᓪᓗᐊᑐᓂᒃ $314 ᒥᓕᐊᓐ ᓴᓂᐊᓃᑦᑐᓂᒃ ᓄᓇᓖᑦ ᐱᖁᑎᒻᒪᕆᖏᓐᓄᐊᖓᔪᑦᓴᓂᒃ 
ᓄᓇᓖᑦ ᑲᕙᒫᐱᖏᓐᓄᑦ.

ᑫᐋᔩᑉ ᓯᕗᓕᕐᑎᖏᑦ ᑲᑎᒪᓂᖃᕐᑎᓗᒋᑦ ᑰᑦᔪᐊᒥ, ᒪᑭᕝᕕᒃ ᑯᐊᐳᔦᓴᒃᑯᑦ ᐊᒻᒪᓗ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᓄᑦ 
ᐊᓪᓚᕕᒻᒪᕆᒃ ᓯᑉᑎᒻᐱᕆ 1, 2016-ᒥ, ᐅᖃᐅᓯᕆᔭᐅᓪᓚᕆᑦᓯᒪᔪᑦ ᐃᓪᓗᖃᕐᑎᓯᐅᑏᑦ ᐋᕐᕿᓱᕐᓯᒪᓂᖏᑦ ᓄᓇᕕᒻᒥ ᐅᐃᒪᓇᓕᕐᒪᑕ 
ᑐᓴᕐᑎᑕᐅᑎᓪᓗᒍ ᑐᕐᖃᑕᕕᒃ ᒪᕐᑌᓐ ᑯᐃᑑ, ᑐᕐᖃᑕᕐᕕᓗ ᔨᐊᕗᔨ ᑭᐊᓕ ᐊᒻᒪᓗ ᑯᐯᑉ ᐅᖃᕐᕕᒪᕆᖓᓄᑦ ᑭᒡᒐᕐᑐᑦᑎ ᔮᓐ ᐳᑦᓴ. 
ᐊᖏᖃᑎᒌᒍᑎᐅᑉ ᐊᑎᓕᐅᕐᕕᐅᓂᖓ ᓱᓕ ᐅᑕᕐᕿᐊᒍᕗᖅ.

ᑐᕐᖃᑕᕐᕕᒧᑦ ᑎᑭᑕᐅᓯᒪᓂᖅ ᓯᑉᑎᒻᐱᕆᒥ

ᓴᐅᒥᒻᒥᑦ ᑕᓕᕐᐱᒧᑦ: ᐳᓖᓰᑦ ᓯᕗᓕᕐᑎᖓ ᓵᓪᔅ ᑐᕘᓪ, ᐳᓖᓰᑦ ᑲᔪᓯᑎᑦᓯᔨᖓ ᓵᒥ ᓯᓅᐹᓪ, ᑐᑭᒧᐊᑦᑎᓯᔨ 
ᔨᐊᓂᕙ ᒪᓂᒃ, ᑐᕐᖃᑕᕐᕕᒃ ᒪᕐᑌᓐ ᑯᐃᑑ, ᑐᕐᖃᑕᕐᕕᒃ ᔨᐊᕗᔨ ᑭᐊᓕ, ᐳᓖᓯ ᑐᒧᑎ ᓴᖑᔭ

ᖃᕐᒫᐲᑦ ᐃᓚᒌᑦ ᐃᓪᓗᖁᑎᖓ
ᖃᕐᒫᐱᒃ ᐃᓚᒌᑦ ᐃᓪᓗᖁᑎᖓ 
ᐅᒃᑯᐃᑕᐅᓂᖃᕐᓯᒪᔪᖅ ᒫᑦᓯ 8, 
2016-ᒥ, ᑲᖏᕐᓱᐊᓗᑦᔪᐊᒥ 
ᐅᒃᑯᐃᑕᐅᓂᖃᕐᓱᓂ ᑫᐋᔩᒃᑯᓄᑦ, 
ᓄᓇᕕᒻᒥ ᐃᓗᓯᓕᕆᓂᕐᓄᑦ 
ᑲᑎᒪᔨᓄᑦ ᐊᒻᒪᓗ ᑲᑎᕕᒃ ᓄᓇᓕᓐᓂ 
ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᖓᓄᑦ. 
ᑫᐋᔩᑉ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ 
ᐱᕙᓪᓕᐊᓂᕐᓄᑦ ᐱᓇᓱᕝᕕᖓ 
ᒪᓂᔨᓯᒪᔪᖅ ᑲᑎᓂᓕᓐᓂᒃ 
$611,000-ᓂᒃ (ᐱᖁᑎᒻᒪᕆᒻᒧᑦ, 

ᐃᓪᓘᑉ ᐃᓗᒥᐅᑕᖏᓐᓄᑦ, ᐱᐅᒃᑯᑎᖏᓐᓄᑦ) ᐊᕐᖁᑎᒋᑦᓱᒋᑦ ᐊᑦᔨᒌᖕᖏᑐᑦ ᐱᓇᓱᒉᑦ ᐊᒻᒪᓗ ᐃᓕᔨᖃᑦᑕᓚᖓᑦᓱᑎᒃ $60,000 
ᓴᓂᐊᓃᑦᑐᓂᒃ ᐊᕐᕌᒎᓐᓄᑦ ᒪᕐᕉᓄᑦ ᓄᓇᓕᓐᓂ ᓂᕐᓯᐅᕕᒻᒧᐊᖓᑎᓪᓗᒋᑦ ᐱᓇᓱᒐᕐᒥᒃ ᓴᐳᑦᔨᓯᒪᐅᑎᒋᓗᒋᑦ. ᖄᖏᕐᓂᑯᓕᐅᕐᑎᐅᖏᑦᑐᖅ 
ᓄᓇᓕᓐᓂ ᑎᒥ ᒪᓂᔨᓯᒪᐅᑎᐅᓚᖓᒻᒥᔪᖅ ᓄᓇᓕᓐᓂ ᓴᐳᑦᔨᓯᒪᓂᕐᓄᑦ ᑭᒡᒐᑐᕈᑎᓂᒃ ᑲᖏᕐᓱᐊᓗᑦᔪᐊᒥᐅᓂᒃ. ᓯᕗᓪᓕᐸᐅᑎᓪᓗᒍ 
ᐱᒐᓱᐊᕐᑕᐅᔪᖅ ᐱᕕᑦᓴᖃᕐᑎᓯᓂᖅ ᑲᒃᑲᓛᓂᒃ ᐊᑦᑕᓀᑦᑐᒦᑦᑎᓯᓂᕐᓂᒃ ᐊᒻᒪᓗ ᒪᓂᔭᐅᓯᒪᓗᑎᒃ ᑕᓯᐅᕐᓯᓯᒪᓃᑦ ᐊᕐᖁᑎᒋᓗᒍ 
ᐊᑦᔨᒌᖕᖏᑐᑦ ᐃᓅᖃᑎᒌᓐᓂᓄᑦ ᐊᒻᒪᓗ ᐃᓗᒡᒍᓯᕐᒧᑦ ᐱᓇᓱᐊᕐᑎᑕᐅᓂᖏᑦ ᑲᒃᑲᓛᑦ ᐊᖓᔪᕐᖄᖏᑦᑕ, ᐃᓚᖏᑦᑕ ᐊᒻᒪᓗ 
ᓄᓇᓖᑦ. ᑲᒪᖃᑕᐅᓂᖏᑦ ᐊᒻᒪᓗ ᐱᔪᑦᓴᐅᔮᕐᓂᖏᑦ ᓄᓇᓕᒥᐅᑦ ᑖᑦᓱᒥᖓ ᐃᓅᖃᑎᒌᓐᓂᒧᐊᖓᔪᒥᒃ ᐱᓇᓱᒐᕐᒥᒃ 
ᑲᔪᓯᑎᑕᐅᑎᑦᓯᒍᓐᓇᓚᐅᔫᑦ. ᐱᒋᐊᕐᑎᑕᖅ ᐃᑲᔪᕐᓯᓚᖓᔪᖅ ᓄᓇᓕᓐᓂᒃ ᐋᕐᕿᓱᐃᒐᓱᐊᕐᐸᑐᓂᒃ ᐃᓅᖃᑎᒌᓂ ᐱᓀᓗᑕᐅᕙᑦᑐᓂᒃ 
ᐋᕐᕿᓱᐃᒐᓱᐊᕐᐸᑐᓂᒃ ᐊᕐᖁᑎᒋᓗᒋᑦ ᐱᐅᓯᑐᖃᕐᑎᒎᕐᓂᓭᑦ ᐊᑐᕐᓗᒋᑦ ᐊᒻᒪᓗ ᐃᑭᓪᓕᐅᒥᑦᓴᓚᐅᕐᐸᑕ ᐃᓱᒪᒋᓗᒋᑦ ᐅᕕᒃᑫᑦ 
ᓴᐳᒻᒥᔭᐅᕕᖏᓐᓄᑦ ᑲᒪᒋᔭᐅᒋᐊᖃᓚᕿᕙᑦᑐᑦ.  ᖃᕐᒫᐱᒃ ᐅᒃᑯᐃᖔᕐᑐᖅ ᑭᓇᑐᐃᓐᓇᑯᓐᓄᑦ ᕿᓂᕐᑐᓄᑦ ᐃᑲᔪᕐᓯᔭᐅᒍᑎᑦᓴᓂᒃ 
ᓱᒃᑯᓇᕐᑐᑑᒪᓂᕐᓂᒃ ᐱᓀᓗᑕᓕᓐᓄᑦ ᐅᕝᕙᓘᓐᓃᑦ ᐃᓱᒪᑎᒍᑦ ᓱᒃᑯᔨᐊᕆᔭᐅᔪᓄᑦ ᐊᒻᒪᓗ ᕿᓂᕋᓱᐊᕐᑐᓄᑦ ᐱᑦᓯᐊᓂᕐᒧᑦ 
ᑎᑭᒐᓱᐊᕐᓗᑎᒃ ᐃᑲᔪᕐᓯᔭᐅᒍᒪᔪᓄᑦ ᐊᕐᖁᑎᒋᓗᒋᑦ ᐊᑦᔨᒌᖕᖏᑐᑦ ᐱᓇᓱᐊᕐᑕᐅᕙᑦᑐᑦ ᐆᑦᑑᑎᒋᓗᒋᑦ ᓄᓇᓕᓐᓂ ᓂᕐᓯᐅᕖᑦ, 
ᒥᕐᓱᕖᑦ ᐊᒻᒪᓗ ᐊᓯᖏᑦ.

2016-ᒥ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓃᑦ

ᐊᕐᕌᒎᓚᐅᔫᒥ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᖅ ᓅᒃ, ᐊᑯᑭᑦᑐᒥ, ᐱᒋᐊᕐᓱᓂ ᒫᑦᓯ 6-ᒥ 11-ᒧᑦ ᐁᓯᒪᕕᐅᓚᐅᔫᖅ 
57-ᓄᑦ ᐱᖕᖑᐊᑎᓄᑦ ᐃᓚᒌᑦᑐᖁᑎᖏᓐᓄᑦ ᓄᓇᕕᒃ-ᑯᐯᑉ ᑌᒫᕌᓗᒃ ᐱᓚᕿᑎᓪᓗᒋᑦ 21-ᓂᒃ ᐅᓗᓐᓂᒃ (6 ᑰᓗᑏᑦ, 

ᖃᕐᒫᐱᒃ ᐃᓚᒌᑦ ᐃᓪᓗᖁᑎᖓᑕ ᓯᕗᓕᕐᑎᖏᑦ

2016-ᒥ ᓄᓇᕕᒃ-ᑯᐯᒃ ᐱᖕᖑᐊᑎᖏᓐᓄᑦ ᐃᓚᐅᔪᑦ

ᓄᓇᓖᑦ ᖁᐊᒃᑯᕕᖏᑦ
ᓅᕕᒻᐱᕆ 4, 2016-ᒥ, ᑫᐋᔩᒃᑯᑦ ᑐᑭᒧᐊᑦᑎᓯᔨᖓ, ᔨᐊᓂᕙ ᒪᓂᒃ ᑲᑎᓯᓚᐅᕐᓯᒪᔪᖅ ᓴᓪᓗᐃᑦ ᓄᓇᓕᖓᓂ 
ᓯᕗᓕᕐᑎᒥᒃ, ᐊᓯᖏᓐᓂᒃ ᑭᒡᒐᑐᕐᑎᖏᓐᓂᒃ ᑫᐋᔩᑉ, ᒪᑭᕝᕕᑯᑦ ᑮᓇᐅᔭᓕᕆᔨᖓᓂᒃ, ᐊᖏᓪᓕᑲᒻᒥᐅᑦ 
ᐊᔪᕿᕐᑐᐃᔨᖓᓂᒃ ᕕᒃᑐ ᔮᓐᓴᓐᒥᒃ, ᐊᒻᒪᓗ ᐃᓄᑐᖃᕐᒥᒃ ᖃᓕᖑ ᐊᖑᑎᒡᒋᒥᒃ ᐅᒃᑯᐃᑕᐅᑎᓪᓗᒍ ᓄᓇᓖᑦ 
ᖁᐊᒃᑯᕕᖓ ᓴᓪᓗᓂ. ᐅᑭᐅᒍᑎᓪᓗᒍ, ᑲᑎᒪᓃᑦ ᑲᔪᓯᖃᑦᑕᓚᐅᔫᑦ ᑭᒡᒐᑐᕐᑎᖏᑦ ᑲᑎᒪᔭᐅᑎᓪᓗᒋᑦ 
ᐳᕕᕐᓂᑑᑉ ᖃᐅᔨᓴᕐᑕᐅᒋᐊᕐᑐᓯᒪᑦᓱᑎᒃ ᓄᓇᓕᓐᓂ ᑭᖕᖒᒪᒋᓲᖏᑦ ᐊᒻᒪᓗ ᐅᖃᐅᓯᖏᑦ ᐳᑯᑦᑕᐅᒋᐊᕐᑐᓱᑎᒃ 
ᐱᑦᔪᑎᓖᑦ ᐱᓇᓱᒐᕐᒥᒃ. ᐊᓂᒍᕐᑎᓗᒍ ᐱᕙᓪᓕᐊᑎᑕᐅᓂᖓ ᑖᑦᓱᒪ, ᒪᕐᕉᒃ ᓄᓇᓖᑦ ᖁᐊᒃᑯᕕᒋᒃ ᐊᑭᓖᒃ 
ᐊᑐᓂᑦ $500,00 ᐊᒻᒪᓗ ᑮᓇᐅᔭᖃᕐᑎᑕᐅᑦᓱᑎᒃ ᑫᐋᔩᑉ ᒪᙯᑦᑎᓂᒃ ᓴᐳᒻᒥᓯᒪᓂᕐᓄᑦ ᐱᓇᓱᒐᖓᓄᑦ 
(ᐆᒪᔪᕐᓯᐅᑎᒃᑯᑦ) ᑲᑎᓂᖃᕐᑎᓗᒋᒃ ᐊᑭᖏᒃ ᑕᒪᖏᑦᑕ $93,000-ᓂᒃ ᐃᓕᔭᐅᓯᒪᓕᓚᐅᔫᒃ ᐊᒃᑑᐱᕆ 
2016-ᒥ ᐳᕕᕐᓂᑐᒥ ᐊᒻᒪᓗ ᓴᓪᓗᓂ ᐊᓯᑦᔨᔭᐅᑎᓪᓗᒍ ᐊᑯᓂᓂᑕᐅᓂᕐᓴᖅ ᖁᐊᒃᑯᕕᑐᖃᖅ, ᒥᑭᓗᐊᕐᐸᓕᕐᒪᑦ 
ᐊᒻᒪᓗ ᐃᓱᕐᕆᐅᑎᑕᖏᑦ ᐱᔪᓐᓇᕈᓐᓀᓚᐅᔪᒻᒪᑕ. ᓄᑖᔮᒃ ᑌᒣᑦᑑᒃ ᖁᐊᒃᑯᕖᒃ ᒪᓂᔨᓯᒪᐅᑕᐅᓚᖓᓕᕐᑎᓗᒋᒃ 
ᒪᕐᕈᐃᓄᑦ ᐃᓄᖏᑦ ᐅᓄᕐᓯᕙᓪᓕᐊᔫᓐᓄᑦ ᓄᓇᓖᓐᓄᑦ ᓄᑖᔭᐅᓂᕐᓴᓂᒃ ᐊᒻᒪᓗ ᓄᓇᓕᒥᐅᑕᕆᔭᐅᓗᑎᒃ 
ᑭᓯᐊᓂᐅᓕᕐᑑᓄᑦ ᐱᖁᑎᒻᒪᕇᓐᓄᑦ ᓄᐃᑦᓯᕕᐅᑦᓯᐊᓱᑎᒃ. ᐱᓇᓱᒐᖅ ᓄᐃᑕᑦᓯᐅᑕᐅᔪᖅ ᐆᑦᑐᕋᐅᑎᑦᓯᐊᓂᒃ 
ᑐᕌᒐᖏᑦ ᐃᑉᐱᒋᓗᒋᑦ ᒪᙯᑦᑎᓄᑦ ᐃᓄᐃᑦ ᐆᒪᔪᕐᓯᐅᑏᑦ ᐱᐅᓯᑐᖃᖏᑦᑕ ᓄᐃᑕᑎᑕᐅᖏᓐᓇᕆᐊᖃᕐᓂᖏᓐᓄᑦ 
ᐊᒻᒪᓗ ᐱᓇᓱᐊᕐᐸᑕᖏᑦᑕ ᐃᓅᒍᑎᑦᓴᑕᕐᓱᑎᒃ ᐊᒻᒪᓗ ᓂᕿᑐᐃᓐᓇᖃᕐᑎᑕᐅᒋᐊᖃᕐᓂᖏᓐᓄᑦ ᒪᕐᕈᐃᒃ 
ᓄᓇᓖᒃ ᑖᒃᑯᐊ ᐊᑑᑎᖃᑦᓯᐊᓚᖓᔪᓂᒃ ᐃᓕᔨᕕᐅᑦᓯᐊᓱᑎᒃ ᐊᕐᕌᒍᓂᓗ ᐊᒥᓱᓂ ᐊᑐᕈᓐᓇᓯᐊᓚᖓᔭᖏᓐᓂᒃ.

9 ᕿᓪᓕᑐᑦᓴᔦᑦ ᓴᕕᕋᔦᑦ, 6 ᑲᓐᓄᔦᑦ) ᓵᓚᖃᖃᑦᑕᓂᕐᓴᐅᓱᑎᒃ ᐅᑭᐅᕐᑕᐅᒥᐅᑉ ᐱᖕᖑᐊᕈᓯᖏᓐᓂᒃ ᐊᒻᒪᓗ ᑏᓃᑦ 
ᐱᖕᖑᐊᕈᓯᖏᓐᓂᒃ. ᐳᕕᕐᓂᑐᒥᐅᑦ ᖁᓪᓕᖅ ᐱᖕᖑᐊᑎᖏᑦ, ᑎᓕᔭᐅᓯᒪᓚᐅᔪᒐᒥᒃ TNQ-ᒧᑦ ᐃᓗᒡᒍᓯᓄᐊᖓᔪᓄᑦ ᐅᑭᐅᕐᑕᑐᒥ 
ᐅᑭᒥᐅ ᐱᖕᖑᐊᓂᕐᔪᐊᒥ ᐱᖕᖑᐊᕆᐊᕐᑐᖁᔭᐅᓯᒪᑦᓱᑎᒃ, ᑕᑕᒥᑦᓯᓚᐅᔫᑦ ᑕᑯᓐᓇᕆᐊᕐᓯᒪᔪᓂᒃ ᐊᒻᒪᓗ ᙯᒐᓕᓚᖀᖃᑦᑕᓱᑎᒃ 
ᐊᓕᐊᑦᑐᓂᒃ ᐱᖕᖑᐊᓱᑎᒃ ᓄᓇᕕᒻᒥᐅᑎᑐᑦ ᐃᓄᑦᑎᑑᕐᑐᓂᒃ ᐃᖕᖏᖑᐊᕐᓱᑎᒃ, ᐊᒻᒪᓗ ᑲᑕᑦᔭᑐᑦ ᐊᒻᒪᓗ ᑖᓂᓯᕐᑐᑦ ᕼᐃᑉ-
ᕼᑉᓱᑎᒃ ᐊᑎᖃᕐᑎᑕᐅᔪᓂᒃ «ᑲᑕᑦᔭᓱᑎᓪᓗ ᑖᓂᓯᕐᑐᑦ» ᐅᕕᒃᑲᖏᓐᓄᑦ. ᓯᓚᕐᓂᓗᒻᒧᑦ ᓅᒃᓕᐊᕋᓱᐊᕐᑐᑦ ᐅᐸᓗᕐᑎᑕᐅᓚᐅᔪᒻᒥᒪᑕ, 
TNQ ᐱᖕᖑᐊᑎᖏᑦ ᐊᒻᒪᓗ ᑲᔪᖏᕐᑐᐃᔨᖏᑦ ᑎᑭᐅᑎᓂᖃᓚᐅᔫᑦ ᐁᕕᒋᒐᓱᐊᕐᑕᒥᓄᑦ ᐅᓪᓗᓂᒃ ᐱᖓᓱᓂ ᐊᓐᓀᓚᕿᑦᓱᑎᒃ. 
ᑭᓯᐊᓂ ᖃᓄᐃᓕᖕᖓᑕᐅᓚᕿᓚᐅᔪᖕᖏᑐᑦ ᐱᖕᖑᐊᑏᑦ ᐱᔪᑦᓴᐅᔮᕐᓂᖏᑦ, ᐱᑦᓯᐊᕋᓱᐊᕐᓂᖏᑦ ᐊᒻᒪᓗ ᖁᖓᓐᓂᖏᑦ ᐅᑭᐅᕐᑕᑐᒥ 
ᐅᑭᐅᒥ ᐱᖕᖑᐊᓂᕐᔪᐊᖃᕐᓂᓕᒫᖓᓂ. TNQ ᑲᔪᓯᑦᓯᓂᖃᑦᓯᐊᓚᐅᔫᑦ ᐃᓘᓐᓀᓄᑦ ᓄᓇᕕᒻᒥᐅᓄᑦ ᐅᐱᒪᒋᔭᐅᓚᕿᑦᓱᑎᒃ. 
ᐃᓚᐅᒻᒥᑎᓪᓗᒋᑦ ᐅᓗᑖᒐᓵᓗᖏᓐᓄᑦ, TNQ ᐱᓚᕿᓚᐅᔪᒻᒥᔪᑦ 11-ᓂᒃ ᐱᖕᖑᐊᖃᑕᐅᑦᓯᐊᓂᕐᒥᓄᑦ ᓴᕝᕕᒥᐅᑕᓂᒃ. 
ᐱᖕᖑᐊᖃᑕᐅᑦᓯᐊᓂᕐᓄᑦ ᓴᕝᕕᒥᐅᑌᑦ ᑐᓂᔭᐅᖃᑦᑕᓚᐅᔫᑦ ᐊᓯᖏᓐᓄᑦ ᑲᔪᖏᕐᑐᐃᔨᐅᖃᑕᐅᔪᓄᑦ ᐅᕝᕙᓘᓐᓃᑦ ᐱᑦᔪᑎᐅᔪᒥᒃ 
ᐱᓇᓱᐊᕈᑦᔨᔪᓄᑦ ᐱᖕᖑᐊᑎᓄᑦ ᑕᑯᑦᓴᐅᑎᑦᓯᔪᓅᕐᑕᐅᖃᑦᑕᓱᑎᒃ ᓲᓱᑦᓴᓂᕐᒥᓂᒃ ᐊᒻᒪᓗ ᐅᐃᕖᕐᕆᓯᑦᑌᓕᓂᕐᒥᓄᑦ 
ᐃᑉᐱᒋᔭᐅᓂᖓᓄᑦ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᖃᕐᓂᓕᒫᖓᓂ ᑐᕌᖓᑎᓪᓗᒋᑦ ᐱᖕᖑᐊᖃᑎᒌᑦᓯᐊᑐᓄᑦ ᐊᒻᒪᓗ 
ᓄᓇᓕᖏᓐᓄᑦ. TNQ-ᒧᑦ ᐃᓚᐅᔪᑦ ᐃᓱᒪᒋᔭᐅᓚᐅᔫᑦ ᐱᑦᓯᐊᓂᖃᑦᓯᐊᓂᖏᑦ ᐱᒋᐊᕐᑎᓯᖃᑎᒌᑦᓯᐊᓱᑎᒃ ᓄᐃᑕᑎᑦᓯᓚᕆᑦᓱᑎᒃ 
ᐱᖕᖑᐊᖃᑎᒌᑦᓯᐊᓂᕐᓂᒃ ᐊᒻᒪᓗ ᒪᓕᒐᕐᓂᒃ ᒪᓕᑦᓯᐊᓂᕐᓂᒃ ᓅᒃᒥ. TNQ ᑲᔪᖏᕐᑐᐃᔨᖏᑦ ᐃᓱᒪᓖᑦ ᐸᕐᓀᒍᑎᓕᐅᕐᓯᒪᓕᕐᓱᑎᓪᓗ 
ᓯᕗᓂᕐᒧᑦ ᐱᓇᓱᐊᕈᑎᖃᑦᓯᐊᕆᐊᓚᖓᓂᕐᒥᓂᒃ ᐅᓄᕐᓯᐅᒥᑎᑦᓯᒋᐊᕐᓗᑎᒃ ᓯᕗᓂᕐᒥ ᐱᖕᖑᐊᖃᑕᐅᑦᓯᐊᕈᓐᓇᓂᖏᓐᓂᒃ.

